
ᑲᐧᐃᓐᒋᑲᑌᒃ ᐧᐁᑯᓀᓐ ᑲᐧᐃ ᑕᔑᓐᒋᑲᑌᒃ 

ᐧᐊᓴ ᑭᐧᐁᑎᓄᒃ ᐅᓐᒋ 

ᐃᐃᐧᐁ ᐧᐊᓴ ᑭᐧᐁᑎᓄᒃ ᐅᓐᑌᕆᔪ ᒥᐃᒪ ᑲᔑ ᑲᐯᔑᐧᐊᒡ 24,000 ᐯᒪᑎᓴᒃ ᑲᔑ ᐸᐱᑯᑕᐧᐊᒡ 34 
ᑕᔑᑫᐧᐃᓇᓐ ᐊᔑᒡ ᑲᔦ ᐅᑲᓐᓴᑲᐃᑲᓂᒃ ᑲᔦ ᒧᓴᓂ. ᐊᓂᔑᓇᐯᒃ ᑫᒪᐱᑯ 90 ᐳᓭᓐᑦ ᐧᐃᓇᐧᐊ ᐃᔑ ᑕᐧᐊᒡ 
ᐅᐅᐧᐁ ᑲᐊᐱᒐᒃ ᑲᑕᔑᓐᒋᑲᒃ ᒥᑕᔥ ᑲᔦ ᐁᔑᓭᓂᒃ ᐃᒪᓇᑫ ᑲᑕᔑ ᑕᔑᑫᐧᐊᒡ ᑲᐱᒥᓇᒪᑲᒃ ᐁᑕᑯ ᐁᐊᐸᑕᒃ 
ᒋᑭ ᓇᓯᑭᑲᑌᑭᓐ ᐃᓂ ᑕᔑᑫᐧᐃᓇᓐ. ᐅᓄ ᑕᔥ ᐃᔑᑭᔑᐧᐁᐃᐧᓇᓐ ᑲᐊᐸᒋᑐᐧᐊᒡ ᐅᒋᐳᐧᐁ, ᒪᔥᑭᑯᒧᐧᐃᓐ ᑲᔦ 
ᐊᐱᑕ ᐅᒪᔥᑭᑯᒧᐧᐃᓐ. ᐊᓂᔑᓇᐯᒃ ᐃᒪᓇᑫ ᑲᑕᓇᐳᐧᐊᒡ ᐧᐊᓴ ᑭᐁᐧᑎᓄᒃ ᐧᐃᓐᑫ ᐱᑯ ᐯᔓ ᐁᑕᔑᑫᐧᐊᒡ 
ᐱᐧᑲᑕᑲᒥᑯᓐᒃ ᐱᒋᐧᐃᓐ ᐃᑭ ᑯᑕᑭᔭᒃ ᑲᑲᐯᔑᐧᐊᒡ ᐅᒪᓇᑫ ᒥᑭᓇᑯ ᒥᓂᓯᓐᒃ ᑲᐃᒋᑲᑌᒃ, ᑲᔦ ᑕᔥ ᐧᐃᓐᑫ 
ᐅᑭᑫᓐᑕᓇᐧᐊ ᑲᔦ ᒥᐃᒪ ᐧᐁᓐᒋ ᐊᐯᓂᒧᐧᐊᒡ ᑲᐅᓐᑕᒋᐅᐧᐊᒡ. ᓂᐱᔪ ᑫᔭᐸ ᐅᑕᐸᒋᑐᓇᐧᐊ ᒣᐅᔕ ᑲᑭᐱᔑ 
ᐅᓐᑕᒋᐅᐧᐊᒡ ᑎᓄᑲᓐ ᓇᓇᓐᑕᐧᐁᓐᒋᑫᐧᐃᓐ, ᑭᓄᔐᑫᐧᐃᓐ ᑲᔦ ᐧᐊᓂᐃᑫᐧᐃᓐ. 

ᐃᐃᐧᐁ ᐧᐊᓴ ᑭᐁᐧᑎᓄᒃ ᐅᓐᑌᕆᔪ ᒥᐃᐧᐁ ᐧᐃᓐᑫ ᑲᒥᒐᒃ ᐅᒪᓇᑫᑲᒥᒃ, ᑲᐸᑎᓇᑎᑭᓐ ᑭᔭᐸ ᑲᐅᓂᔑᔑᑭᓐ 
ᐊᑭᑲᓐᒃ ᑲᔭᒪᑲᑭᓐ. ᐃᐃᐧᐁ ᐧᐊᓴ ᑭᐧᐁᑎᓄᒃ ᑲᐃᒋᑲᑌᒃ 42 ᐳᓭᓐᑦ ᐊᐱᒐ ᐅᒪᓇᑫ ᐅᓐᑌᕆᔪ, ᐃᒪᓇᑫ ᑲᐅᓐᒋ 
ᑎᐸᐃᑲᑌᒃ ᑭᐧᐁᑎᓄᒃ ᐅᓐᑌᕆᔪ, ᐱᓂᔥ ᒪᓇᑐᐸ ᐱᓂᔥ ᐃᒪᓇᑫ ᒉᒥᔅ ᐯ ᑲᔦ ᐧᑭᐧᐃᐯᒃ ᐧᐊᐸᓄᒃ ᐃᒪᓇᑫᐃ. 
ᒥᑕᔥ ᐃᐃᒪ ᐁᔑ ᒪᒪᐃᐧᓯᓐᑭᓐ ᓂᔑᓐ ᑲᐅᓂᔑᔑᒃ ᐊᑭᑲᓐᒃ ᑲᔭᒪᑲᑭᓐ: ᐧᐁᑎ ᐧᐊᐸᓄᒃ ᐃᒪᓇᑫᐃ ᐊᔭᐧᐊᓐ 
ᑎᓄᑲᓐ ᑲᔑ ᒪᔥᑭᑯᐧᐊᓐᒃ ᑲᔦ ᓄᐱᒪᑲᒥᒃ ᑲᔑ ᐱᓐᒋ ᒪᔥᑭᑯᐧᐃᔭᒃ ᐃᒪᓇᑫᐃ ᑲᔑ ᓴᑭᑕᐧᐊᒃ ᐊᑦᓴᓐ ᐯ; 
ᐃᐃᐧᐁ ᑕᔥᐧᐃᓐ ᓀᓐᑲᐱᐊᓄᒃ ᑲᔦ ᔕᐧᐊᓄᒃ ᒥᐃᒪ ᑲᔑ ᒥᑎᑯᑲᒃ ᐃᒪᓇᑫ ᑲᓇᑕ ᐊᑭ ᑲᔑ ᑎᐸᐊᑲᑌᒃ. 
ᐃᐃᐧᐁ ᑕᔥ ᑲᔑ ᑲᓇᐧᐁᓐᒋᑫᒪᑲᒃ ᐧᐁᑯᓀᓇᓐ ᑲᔭᒪᑲᑭᓐ ᐃᒪᓇᑫ ᐧᐊᑭᑕᑲᒥᒃ ᐊᐱᓐ ᑕᔥ ᐊᓇᒪᑲᒥᒃ 
ᑲᐃᔕᒪᑲᒃ, ᐃᐃᐧᐁ ᐧᐊᓴ ᑭᐁᐧᑎᓄᒃ ᓄᐱᒪᑲᒥᑯᓐ, ᑲᔑ ᐱᓐᒋᑎᐧᑫᔭᓯᓐᒃ ᓄᐱᒥᓐᒃ ᑲᔦ ᑲᔑ ᒪᔥᑭᑯᐧᐊᓐᒃ 
ᒥᐃᒪ ᐧᐁᓐᒋ ᑭᑫᓐᑕᐧᑲᒃ ᒥᓯᐧᐁᑲᒥᒃ ᐃᓴᓐ ᐧᐁᓐᒋ ᒥᑲᓱᒋᑫᒪᑲᒃ ᐃᐃᐧᐁ ᐊᑭ ᑲᐊᓂᔑ ᐊᔭᓐᒋᐧᐁᐸᒃ ᑲᐅᓐᒋ 
ᓇᓇᓐᑕᐧᐃ ᑭᑫᓐᒋᑲᑌᑭᓐ. 

ᐃᐃᐧᐁ ᐧᐊᓴ ᑭᐁᐧᑎᓄᒃ ᐧᐃᓐᑫ ᐸᑎᓇᑎᓄᓐ ᑲᑕᔑ ᑕᔑᑫᐧᐊᒡ ᐧᐊᔑᒣ 200 ᐊᐧᐃᔭᔑᔕᒃ ᑲᓇᓂᓴᓂᓭᐧᐊᒡ, 
ᐊᔑᒡ ᑲᔦ ᐊᑎᐧᑲᒃ ᑲᔦ ᐧᐃᔥᑯᐸᒐᔥ, ᑲᔦ ᑕᔥ ᐅᓐᑌᕆᔪ ᐁᑕᑯ ᑲᔭᐧᐊᒡ ᑭᒋ ᐊᐧᐱ ᒪᐧᑲᒃ, ᑭᒋ ᑭᓄᔐᒃ ᑲᔦ 
ᓂᑲᒃ. ᐧᐃᓐᑫ ᑭᒋ ᐸᑎᓐ ᒥᑭᓇᑯ ᒥᓂᓯᓐᒃ ᑲᐃᒋᑲᑌᒃ ᑲᔑ ᐊᔭᓐᒋᔥᑲᐧᐊᒡ ᐃᑭ ᑲᐱᒪᔑᐧᐊᒡ ᐊᐧᐃᔭᔑᔕᒃ 
ᑎᓄᑲᓐ ᐱᓀᔑᔑᐧᐊᒃ ᐃᐃᐧᐁᑎ ᐧᐊᓴ ᑭᐧᐁᑎᓄᒃ. ᐃᐃᒪ ᐊᑦᓴᓐ ᐯ ᒥᓇ ᒉᒥᔥ ᐯ ᓇᓂᑲᒥᒻ ᒥᐃᒪ ᑲᔑ 
ᐸᑎᓄᐧᐊᒡ ᑲᐃᔕᐧᐊᒃ ᐃᑭ ᑲᑭᒋᓀᓐᑕᑯᓯᐧᐊᒡ ᓇᓂ ᑭᒋᑲᒥᒃ ᑲᑕᔑᑫᐧᐊᒡ ᑲᐱᒪᔑᐧᐊᒡ ᐊᐧᐃᔭᔑᔕᒃ. 

ᒣᐧᑲ ᐧᐃᓂᑯ ᑲᐊᔭᒪᑲᒃ ᑎᐱ ᐱᐧᐊᐱᑯᑫᐧᐃ ᐊᓄᑭᐧᐃᓇᓐ ᐃᒪᓇᑫ ᐧᐊᓴ ᑭᐧᐁᑎᓄᒃ, ᐧᐃᓐᑫ ᓂᐱᔪ ᑫᔭᐸ 
ᐁᔭᒪᑲᓐ ᐱᐧᐊᐱᑯᑫᐧᐃᓐ ᑲᓇᓇᓐᑎᓂᑲᑌᑭᓐ. ᓂᔑᓐ ᐊᔭᐧᐊᓐ ᒣᐧᑲ ᑲᐱᒪᓄᑭᒪᑲᑭᓐ ᐱᐧᐊᐱᑯᑲᓇᓐ ᐧᐊᓴ 
ᑭᐧᐁᑎᓄᒃ, ᑲᔦ ᑕᔥ ᑲᐱ ᓇᓇᓐᑕᐧᐊᓯᓂᐧᐁᐧᐊᒡ ᐃᔑ ᑭᑫᓐᑕᐧᑲᓐ ᐁᐊᔭᒪᑲᒃ ᔓᓂᔭᐧᐊᓯᓐ ᑲᓇᓇᓐᑎᓇᐧᐊᑲᓄᒡ, 
ᐃᒪ ᒪᔭ ᑲᔑ ᒥᑲᐧᐊᑲᓄᒡ “ᐧᐃᐧᑲᓯᑲᒪᓐᒃ”. ᒥᑎᑯᑫᐧᐃᓐ ᑲᔦ ᑭᒥᑭᑲᑌ ᑫᒪ 6 ᐱᓂᔥ 7 ᐳᓭᓐᑦ ᐃᒪᓇᑫ ᑲᔑ 
ᒥᓯᐧᐁᑲᒪᑲᒃ ᐧᐊᓴ ᑭᐁᐧᑎᓄᒃ.  ᐊᓂᔑᓇᐯᒃ ᑲᔦ ᐱᐊᐧᐱᑯᑫᐃᐧᓂᓂᐧᐊᒃ ᓇᓇᑲᑕᐧᐁᓐᑕᒧᒃ ᒋᑭ ᐊᓂ 
ᓇᓐᑭᑐᐧᐊᐸᓐ ᐃᒪᓇᑫ ᐧᐊᓴ ᑭᐧᐁᑎᓄᒃ ᐊᔑᒡ ᑲᔦ ᑲᐯᐃ ᑭᒋ ᒥᑲᓇ ᑲᔑᔭᒪᑲᑭᓐ ᑲᔦ ᐃᔥᑯᑌᐧᐃᔭᐱᓐ 
ᑲᐊᓂᓇᐱᑫᒧᑭᓐ. ᐊᐃᓐ ᑲᔦ ᑕᐧᑲᓄᓐ ᑫᓇᓇᐱ ᐊᐸᑕᑭᓐ ᐃᔥᑯᑌ ᑲᐅᓐᒋ ᒪᒋᐸᓂᒋᑫᒪᑲᒃ (ᓄᑎᓐ ᑲᔦ ᓂᐱ) 
ᔕᑯᒡ ᑕᔥ ᐅᓐᑌᕆᔪ ᐅᑭᒪᐧᐃᓐ ᐅᑐᓇᑯᓂᑫᐧᐃᓀᔅ ᒥᐃᒪ ᐸᓐᑭᒡ ᐁᔑ ᐊᒋᔥᑭᑫᒪᑲᒃ ᐃᒪᓇᑫ ᒋᑭ ᐅᓐᒋ 
ᐊᐸᑕᑭᐸᓐ ᓂᐱᑲᓐᒃ ᑲᐅᓐᒋ ᐊᓄᑭᒪᑲᑭᓐ ᐃᒪᓇᑫ ᐧᐊᓴ ᑭᐧᐁᑎᓄᓐᒃ. 

ᑲᐊᓂᔑᔥᑲᒪᑲᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᐃᒪᓇᑫ ᐧᐊᓴ ᑭᐧᐁᑎᓄᒃ 

ᐅᓐᑌᕆᔪ ᑲᔦ ᐊᓂᔑᓇᐯᒃ ᒣᐅᔕ ᐊᔕ ᐅᑭ ᐱᑭᑫᓐᑕᓇᐧᐊ ᐧᐃᓐᑫ ᐁᑭᒋᓀᓐᑕᐧᑲᒃ ᐃᐃᐧᐁ ᐊᑭ ᑫᐃᓇᐸᑕᒃ 
ᐅᓇᒋᑫᐧᐃᓐ, ᒥᐃᒪ ᑲᐅᓐᒋᒪᑲᒃ ᑲᐊᓂ ᐧᐊᐅᓀᓐᑕᐧᑲᑭᓐ ᐊᓀ ᑫᐃᓇᐸᑕᒃ ᐊᑭ ᑲᔦ ᓂᐱ ᐧᐁᑎ ᓂᑲᓐ. ᐃᐃᐧᐁ 
ᐧᐊᓴ ᑭᐧᐁᑎᓄᒃ ᐅᓐᑌᕆᔪ ᐧᐃᑲ ᐁᐧᐊᐸᓐᑕᓯᒃ ᑲᓴᓇᑲᑌᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᐊᔕ ᑲᐱᒥ 
ᐊᓄᑲᑌᑭᓐ ᐅᒪᓇᑫ ᒥᓯᐧᐁ ᐅᓐᑌᕆᔪ.  

ᐊᓂᔑᓇᐯ ᑲᔦ ᐅᓐᑌᕆᔪ ᑭᑫᓐᑕᒧᐧᐊᒃ ᐃᐃᐧᐁ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᐃᐃᒪ ᐧᐊᓴ ᑭᐧᐁᑎᓄᒃ 
ᐁᓇᓐᑕᐧᐁᓐᑕᒧᒪᑲᒃ ᐸᑲᓐ ᑫᔑ ᐅᑕᐱᓂᑲᑌᒃ ᑲᔦ ᐸᑲᓐ ᒋᐅᓐᑎᓂᑲᑌᑭᓐ ᐅᒪᓇᑫ ᐅᓐᑌᕆᔪ ᑫᐊᐸᑕᑭᓐ 
ᑫᐅᓐᒋ ᐧᐃᑐᑲᑫᒪᑲᑭᓐ. ᐃᐃᒪ 1985 ᑎᐸᒋᒧᐧᐃᓐ ᑲᑭ ᐸᑭᑎᓂᑲᑌᑭᐸᓐ ᐃᐃᐧᐁ ᐅᓐᒋ ᑲᓇᑕ ᑭᒋ ᐅᑭᒪ 
ᓇᓇᑲᒋᒋᑫᑕᒪᑫᐧᐃᓐ ᐃᐃᐧᐁ ᐅᓐᒋ ᑭᐧᐁᑎᓄᒃ ᐊᑭ ᐅᑭ ᐸᑭᑎᓇᓇᓐ ᐧᐃᓐᑫ ᑲᑭᒋᓀᓐᑕᐧᑲᑭᓐ ᐃᑭᑐᐧᐃᓇᓐ 
ᐁᐃᑭᑐᒪᑲᒃ ᐧᐃᓐᑫ ᐃᓴᓐ ᐁᑭᒋᓀᓐᑕᐧᑲᒃ ᑭᐧᐁᑎᓄᐧᐃᓂᓂᐧᐊᒃ ᒋᐧᐃᒋᐧᑕᐧᐊᒡ, ᐃᑭ ᒪᔭ ᐊᓂᔑᓇᐯᒃ, ᐃᐃᐧᐁ 
ᑲᐱᒥ ᐊᓄᑲᑌᑭᓐ ᐊᑭ ᑫᐃᓇᐸᑕᒃ ᑲᔦ ᐊᑭᑲᓐᒃ ᑲᐅᓐᑎᓂᑲᑌᑭᓐ ᐱᐊᐧᐱᑯᑲᓂᒃ ᓇᑫᐃ ᐊᓀ ᑫᔑ 
ᐧᐊᐅᓀᓐᒋᑲᑌᑭᓐ ᐧᐁᑯᓀᓇᓐ. 

ᒣᐅᔕ, ᓂᐱᔪ ᐅᑭ ᐊᓄᑲᑕᓇᐧᐊᐸᓐ ᒥᓐᒋ ᑕᑉᔥᑯ ᐊᓂᔑᓇᐯᒃ ᑲᔦ ᐅᓐᑌᕆᔪ ᐁᑭ ᐅᓇᑐᐧᐊᒡ ᐃᒪᓇᑫ ᐧᐊᓴ 
ᑭᐧᐁᑎᓄᒃ. ᔕᑯᒡ ᑕᔥ ᐅᓄ ᑲᑭ ᐊᓄᑲᑌᑭᓐ ᐁᑭ ᐅᓐᒋ ᐊᓄᑭᓭᓯᓄᑭᓐ ᐅᓇᒋᑫᐧᐃᓇᓐ ᑲᑭ ᐅᓇᑐᐧᐊᐸᓐ 
ᐅᓐᑌᕆᔪ ᑲᔦ ᐊᓂᔑᓇᐯᒃ, ᒥᑕᔥ ᑲᑭ ᐃᔑᓭᒃ ᐁᑭ ᐅᓐᒋ ᐧᐃᒋᐃᐧᐁᓭᑭᓐ ᐃᒪᓇᑫ ᑲᐅᓇᒋᑲᑌᑭᓐ ᒥᐃᒪ 
ᐅᓇᒋᑫᐧᐃᓂᓐᒃ. 

ᒣᐧᑲ 2002, ᑭᒪᒪᐧᐃ ᐅᓇᒋᑲᑌᐸᓐ ᑕᔑᑫᐧᐃᓂᒃ ᒋᐅᓐᒋ ᐊᓄᑲᑕᒧᐧᐊᒡ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᑲᑭ 
ᐅᓇᑐᐧᐊᒡ ᐃᑭ ᐊᓂᔑᓇᐯᒃ ᑲᔦ ᐅᓐᑌᕆᔪ ᐃᐃᒪ ᑲᐅᓐᒋ ᐊᔑᒋᓯᓐᒃ ᑭᐧᐁᑎᓄᒃ ᐊᑭᐧᐃ ᐅᓇᒋᑫᐧᐃᓇᓐ 
(NBI).  ᐃᐃᐧᐁ ᑕᔥ NBI ᑭᐃᔑ ᒪᒋᒋᑲᑌᐸᓐ ᐁᑭ ᐃᑭᑐᐧᐊᑯᐸᓀᓐ ᓂᐱᔪ ᐊᓂᔑᓇᐯᒃ ᐁᑭ 
ᓇᓇᑲᑕᐧᐁᓐᑕᒧᐧᐊᐸᓐ ᒥᑎᑯᑫᐧᐃᓐ ᐸᓐᑭᒡ ᑭᐧᐁᑎᓄᒃ ᐃᒪᓇᑫ ᑲᔑ ᑭᑭᓇᐧᐊᒋᒋᑲᑌᒃ ᒪᓯᓇᐃᑲᓀᔅ ᑲᔑ 
ᐸᑭᑎᓂᑲᑌᒃ ᑫᔑ ᒥᑎᑯᑲᓂᐧᐊᒃ. ᐅᐅᐧᐁ ᑕᔥ ᐃᔑᒋᑫᐧᐃᓐ ᑭᐃᔓᓀᓐᑕᐧᑲᓐ ᐁᑭ ᐸᐸᐧᑫᓇᒪᑎᐧᐊᒡ ᑫᔑ 
ᐸᐸᒥᓯᑲᓐᑕᒧᐊᐧᒡ, ᐁᑭ ᐊᐸᒋᑐᐧᐊᒡ ᐊᓂᔑᓇᐯ ᐅᑭᑫᓐᑕᒪᐧᐃᓇᓐ ᑲᑭ ᐊᐧᐅᓀᓐᑕᒧᐧᐊᒡ ᐧᐁᑯᓀᓇᓐ, ᑲᔦ ᐧᐃᓐᑫ 
ᐱᑯ ᐁᑭ ᐧᐃᑐᑲᐧᐊᐧᐊᒡ ᐃᐃᒪ ᐊᓂᔑᓇᐯᓐ ᐅᐅᐧᐁ ᐅᓐᒋ. ᒥᑕᔥ ᑲᑭ ᐊᓂᔑᓭᒃ ᐃᐃᒪ ᒋᐊᓄᓐᒋ 
ᒪᔥᑲᐧᐃᑲᐸᐧᐃᒪᑲᒃ ᑫᔑ ᒪᒪᐧᐃᑭᑲᑌᒃ ᐅᓇᒋᑫᐧᐃᓂᒃ ᑲᔦ ᐅᓀᓐᐅᑕᒪᑫᐧᐃᓂᓐᒃ ᑲᔦ ᑕᔥ ᑭᐊᓂᔑᓭ ᐁᑭ ᐊᓂ 
ᒥᓄᑭᔑᒋᑲᑌᒃ ᓂᑕᒻ ᑕᔑᑫᐧᐃᓂᒃ ᑲᑭ ᐅᓐᒋ ᐅᓇᑐᐧᐊᒡ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᐅᒪᓇᑫ ᐅᓐᑌᕆᔪ ᒣᐧᑲ 
2006, ᒥᐃᐧᐁ ᐧᐊᐱᒥᐧᑲᓐ ᒥᑎᑯᑫᐧᐃᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ.    

ᒣᐧᑲ ᒍᓇᔾᑭᓯᔅ 2008, ᐃᐃᐧᐁ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᑲᑭ ᒪᒋᒋᑲᑌᒃ ᐅᓐᑌᕆᔪ 
ᐧᐁᑭᒪᐊᐧᑎᓯᒡ ᑭᑎᐸᒋᒧ, ᐁᑭ ᐃᑭᑐᒡ ᒪᒪᐤ ᒋᐊᓄᑲᑌᓂᒃ ᐅᐅᐧᐁ ᑕᔑᑫᐧᐃᓐ ᑲᐅᓐᒋ ᐅᓇᒋᑲᑌᒃ ᐊᑭ 
ᑫᐃᓇᐸᑕᒃ ᐃᒪᓇᑫ ᑲᑭᓇ ᐊᐧᐃᔭᒃ ᑲᑕᐧᐊᒡ ᐧᐊᓴ ᑭᐧᐁᑎᓄᒃ. ᐃᐃᐧᐁ ᐧᐊᓴ ᑭᐧᐁᑎᓄᒃ ᑎᐸᑯᓂᑫᐧᐃᓐ, 2010, 
ᐊᔭᒪᑲᓐ ᐅᓇᔑᐧᐁᐧᐃᓐ ᑲᐃᑭᑐᒪᑲᒃ ᒋᑲᔥᑭᑐᐧᐊᒡ ᐊᓂᔑᓇᐯᒃ ᑲᔦ ᐅᓐᑌᕆᔪ ᒪᒪᐤ ᒋᐅᓇᑐᐧᐊᒡ ᑲᔦ 
ᒋᔕᐳᓇᒧᐧᐊᒡ ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ. ᐅᐅᐧᐁ ᐅᓇᑯᓂᑫᐧᐃᓐ ᑲᔦ 
ᐃᑭᑐᒪᑲᓐ ᐁᓇᓐᑕᐧᐁᓐᑕᐧᑲᒃ ᐃᐃᐧᐁ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᑲᐱᒥ ᐊᓄᑲᑌᒃ ᒋᐧᑲᔭᓐᒋᒋᑲᑌᒃ ᑲᔦ 
ᐃᑭ ᑲᐅᓐᒋ ᓂᑲᓂ ᑲᓇᐧᐊᐸᓐᑕᒧᐧᐊᒡ ᐅᐅᐧᐁ ᑐᐧᐃ ᐃᔑᒋᑫᐧᐃᓐ ᒋᐅᓐᒋ ᓇᓇᑲᑕᐧᐁᓐᑕᒧᐧᐊᒡ ᐧᐁᑯᓀᓂᐧᐊᒃ 
ᒪᔭ ᑲᑲᐧᑫ ᐊᓄᑲᑌᒃ ᒣᐧᑲ ᐅᓇᑐᐧᐊᒡ ᐅᑐᓇᒋᑫᐧᐃᓂᐧᐊ. ᐊᐊᐧᐁ ᑲᐊᓄᑲᑌᒃ ᒥᐁᐧᓇᑌᒃ ᒋᐅᓐᒋ ᑭᑭᓄᔥᑲᑯᐧᐊᒡ 
ᑲᐅᓇᒋᑫᐧᐊᒡ ᑲᔦ ᒋᐅᓐᒋ ᐧᐃᒋᐃᑯᐧᐊᒡ ᐃᑭ ᑲᐅᓇᒋᑫᐧᐊᒡ ᒥᓯᐧᐁ ᑫᔑ ᓇᓇᑲᑕᐧᐁᓐᑕᒧᐧᐊᒡ ᐅᐅᐧᐁ ᐅᓐᒋ. 

ᐃᐃᐧᐁ ᓂᑕᒻ ᑲᑭ ᑕᔑᓐᑕᒪᐧᐊᒃ ᐧᐁᑯᓀᓂᐧᐊᒃ ᐁᐃᐧᓇᑌᒃ ᐅᐅᐧᐁ ᑲᐱᒪᓄᑲᑌᒃ ᐃᑭ ᐊᓂᔑᓇᐯᒃ ᑲᔦ 
ᑲᐊᔑᑕᑭᒥᓐᐧᑕ ᑲᐧᐃᐃᔑᒋᑲᓂᐧᐊᒃ ᒣᐧᑲ 2008 ᐱᓂᔥ 2009. ᐅᓐᑌᕆᔪ ᐅᑭ ᐧᐃᑕᓄᑭᒪᓐ ᐊᓂᔑᓇᐯ ᐊᔅᑭ 
ᑲᔦ ᑲᑕᑎᐸᓇᑭᓱᐧᐊᒡ ᐅᑭᒪᑲᓇᒃ ᑲᐃᔓᑕᒪᑯᐧᐊᒡ ᐃᒪᓇᑫ ᐅᔥᑭ ᒪᒋᑕᐧᐃᓐ (ᑭᐧᐁᑎᓄᒃ ᑲᐅᓐᒋ 
ᑎᐯᓐᑕᑯᓯᐧᐊᒡ) ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᑲᐱᒪᓄᑲᑕᒧᐧᐊᒡ ᑲᑭ ᑲᑭᑐᐧᐊᒡ, ᐊᔑᒡ ᑲᔦ ᐁᑭ ᑕᔑᓐᑕᒧᐧᐊᒡ 
ᑲᑭᒋᓀᓐᑕᐧᑲᑭᓐ ᑲᔦ ᑫᐊᓂᐊᔦᔑᒋᑲᓂᐧᐊᒃ ᑫᐱᒥᓂᔕᐦᐃᑲᑌᒃ ᐃᐃᐧᐁ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᐃᐃᒪ 

ᐧᐊᓴ ᑭᐧᐁᑎᓄᒃ. ᐅᓄ ᑕᔑᓐᒋᑫᐧᐃᓇᓐ ᑭᐧᐃᒋᐃᐧᐁᓭ ᒋᐅᓇᒋᑲᑌᒃ ᑫᔑ ᐸᐱᑭᔕᒋᑲᑌᒃ ᐃᐃᐧᐁ ᐧᐊᓴ ᑭᐧᐁᑎᓄᒃ 
ᐅᓇᑯᓂᑫᐧᐃᓐ. 

ᑭᒋ ᐧᐃᔭᓯᑫᐧᐃᓂ ᑫᐧᐃᓐ ᐅᑭ ᐅᓇᑐᓐ ᐧᐊᓴ ᑭᐧᐁᑎᓄᒃ ᑫᐅᓐᒋ ᐊᔭᒥᑕᑯᒃ ᐊᐱᑕᒪᑫᐧᐃᓐ ᑲᔦ ᐃᐃᐧᐁ ᐧᐊᓴ 
ᑭᐧᐁᑎᓄᒃ ᑲᓇᓇᓐᑕᐧᐃ ᑭᑫᓐᒋᑫᑕᒪᑯᒡ ᑫᐅᓐᒋ ᐊᔭᒥᑕᒧᒡ ᐅᑭᒪᐧᐃᓂᒃ ᐃᓀᑫᐃ ᐃᐃᐧᐁ ᐅᓐᒋ ᐊᑭ ᑫᐃᓇᐸᑕᒃ 
ᐅᓇᒋᑫᐧᐃᓐ ᐧᐁᑎ ᐧᐊᓴ ᑭᐧᐁᑎᓄᒃ. ᐅᑯ ᑫᐊᔭᒥᑕᒪᑯᒡ ᐅᑭ ᐃᓇᐧᐊᓐ ᐧᐁᑭᒪᐧᐊᑎᓯᓂᒡ ᑫᒋᓇ ᒋᑕᐧᑲᑌᑭᓐ ᐃᓂ 
ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐅᑐᓇᒋᑫᐧᐃᓂᐧᐊ ᒥᓯᐧᐁᑲᒥᒃ ᒋᔑ ᓇᓇᑲᑕᐧᐁᓐᑕᒧᒪᑲᒃ ᐊᓂᔥ ᑯᑕᑭᔭᓐ 
ᐊᔭᐧᐊᓐ ᑫᐃᔑᒋᑲᓂᐧᐊᒃ ᐊᐃᑕᔥ ᒋᑭ ᑐᑭᔥᑭᑲᑌᓯᒃ ᐊᓂᔑᓇᐯ ᐅᑕᑭᒥᐧᐊ ᑲᐊᐸᒋᑐᐧᐊᒡ. ᐃᑭ ᑲᓇᓇᓐᑕᐧᐃ 
ᑭᑫᓐᒋᑫᑕᒪᑯᒡ ᑭᐃᑭᑐᐧᐊᒃ ᐊᓀᔑᑭᑫᓐᑕᒧᐧᐊᒡ ᒣᐧᑲ ᑲᐃᔑᔥᑲᒪᒃ ᑲᔦ ᑲᐊᓂᐊᔭᒪᑲᑭᓐ 
ᑲᓇᓇᑲᓐᑕᐧᐁᓐᑕᒧᐃᐧᐁᒪᑲᑭᓐ ᐃᒪᓇᑫ ᐊᑭᑲᓐᒃ ᑲᓂᑕᐧᐃᑭᑭᓐ, ᑲᔦ ᐊᐧᐃᔭᔑᔕᒃ ᑲᔦ ᐃᒪᓇᑫ ᐧᐊᓴ ᑭᐧᐁᑎᓄᒃ, 
ᑲᔦ ᑕᔥ ᐁᑭ ᑭᑭᓇᐧᐊᒋᑐᐧᐊᒡ ᐧᐁᑯᓀᓇᓐ ᑲᑭᑫᓐᑕᓯᐧᑲ ᑲᔦ ᐧᐃᓐᑕᒪᑫᐧᐃᓐ ᑲᔭᓯᓄᒃ. ᐅᑯ 
ᐅᓇᓇᓐᑕᐧᐃᑭᑫᓐᒋᑫᒃ ᐃᔥᐧᑲᔭᓄᓐᒃ ᑲᑭ ᐸᑭᑎᓇᒧᐧᐊᒡ ᐅᑎᐸᒋᒧᐧᐃᓂᐧᐊ “ᓇᓇᓐᑕᐧᐃ ᑭᑫᓐᒋᑫᐧᐃᓐ ᑲᐧᐃᓐ 
ᐊᓐᒋᒋᑲᑌᒃ ᐧᐊᓴ ᑭᐧᐁᑎᓄᒃ” ᐧᐃᓐᒋᑫᒪᑲᓐ ᐸᑎᓐ ᐧᐃᓐᑕᒪᑫᐧᐃᓇᓐ ᑲᔑ ᒥᑲᒧᐧᐊᒡ ᐅᓇᓇᓐᑕᐧᐃ 
ᑭᑫᓐᒋᑫᐧᐃᓂᐧᐊ ᑫᑭ ᐊᐸᒋᑐᐧᐊᐸᓐ ᐃᑭ ᐊᓂᔑᓇᐯᒃ ᑲᔦ ᐅᓐᑌᕆᔪ ᐧᐁᑭᒪᐧᐊᑎᓯᒡ ᑲᐧᐃ ᐧᐃᑐᑲᑎᐧᐊᒡ 
ᒋᐅᓇᑐᐧᐊᒡ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᑲᐱᒪᓄᑲᑌᒃ. 

1.0 ᐧᐃᓐᑕᒪᑫᐧᐃᓐ 

ᐅᓐᑌᕆᔪ ᐧᐁᑭᒪᐧᐊᑎᓯᒡ ᐅᐱᒥ ᐧᐃᑕᓄᑭᒪᓐ ᐊᓂᔑᓇᐯᓐ ᐃᐃᐧᐁ ᐅᓐᒋ ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᒃ ᐊᑭ 
ᑫᐃᓇᐸᑕᒃ ᐅᓇᒋᑫᐧᐃᓇᓐ ᒥᐃᒪ ᑫᐅᓐᒋ ᐧᐃᒋᒋᑫᒪᑲᒃ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ 
ᑲᐱᒪᓄᑲᑌᒃ. ᐃᐃᐧᐁ ᐧᐊᓴ ᑭᐧᐁᑎᓄᒃ ᐅᓇᑯᓂᑫᐧᐃᓐ, 2010, ᒥᐃᒪ ᑲᐅᓐᒋ ᒪᒋᔥᑲᒪᑲᒃ ᐅᓇᔓᐧᐁᐧᐃᓐ ᑫᐅᓐᒋ 
ᐧᐃᒋᒋᑫᒪᑲᒃ ᑕᔑᑫᐧᐃᓂᒃ ᐃᓇᑫᐃ ᐧᐁᑎ ᐧᐊᓴ ᑭᐧᐁᑎᓄᒃ ᐅᓐᑌᕆᔪ ᑲᔦ ᐃᐃᐧᐁ ᐧᐊᓴ ᑭᐧᐁᑎᓄᒃ ᐊᑭ 
ᑫᐃᓇᐸᑕᒃ ᑲᐱᒪᓄᑲᑌᒃ ᐅᓇᒋᑫᐧᐃᓐ ᑫᑭᑭᓄᔥᑲᒪᑫᑲᒪᒃ ᐅᓇᒋᑫᐧᐃᓂᒃ. ᐃᐃᐧᐁ ᐧᐊᓴ ᑭᐧᐁᑎᓄᒃ ᐅᓇᑯᓂᑫᐧᐃᓐ 
ᐃᔑ ᑲᓇᐧᐊᐸᓐᒋᑫᒪᑲᓐ ᑫᑲᑐ ᐱᑯ ᒥᓯᐧᐁ ᑲᐃᔑᓇᐧᑲᒃ ᐧᐊᓴ ᑭᐧᐁᑎᓄᒃ ᐊᐃᓐ ᐁᑕ ᑕᐧᐃᓇᓐ, ᑲᐊᑲᒋᓐᑭᓐ 
ᑲᑎᐸᓂ ᑎᐯᓐᑕᒧᐧᐊᒡ ᐊᑭᓂ ᑲᔦ ᐊᓂᔑᓇᐯᐧᐃ ᐃᔥᑯᓂᑲᓇᓐ (ᑲᓇᑕ ᐅᑭᒪᐧᐃᓐ ᑲᑎᐯᓐᑕᑭᓐ). 

ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᑲᑕᓱ ᐸᐯᔑᐧᑲᑭᓐ ᐃᔥᑯᓂᑲᓇᓐ ᐅᑐᓇᑐᓇᐧᐊ 
ᐊᓐᑎᓇᑫᐃ ᐊᑭ ᑫᔑ ᒪᓇᒋᒋᑲᑌᒃ ᑲᔦ ᐊᓐᑎᓇᑫᐃ ᑫᑭᔑ ᐸᑭᑎᓂᑲᑌᑭᐸᓐ ᑫᐱᒥᔥᑲᒪᑲᒃ ᔓᓂᔭᐧᐊᓄᑭᐧᐃᓐ 
ᑫᐅᓐᒋ ᒪᒋᒋᑲᑌᒃ. ᐃᐃᐧᐁ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᑲᐱᒪᓄᑲᑌᒃ ᑕᐧᐃᒋᒋᑫᒪᑲᓐ ᑲᐧᐃ ᐅᓇᒋᑲᑌᒃ 
ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ ᑲᔦ ᑫᑭᑭᓄᔥᑲᒪᑫᑲᒪᑲᑭᓐ ᑫᐊᓂ ᐊᔭᔑᒋᓭᑭᓐ ᐧᐁᑯᓀᓇᓐ ᐁᑲ ᐃᒪ 
ᑲᑕᐧᑲᑌᑭᓐ ᑲᐧᐃᔑ ᐅᓇᒋᑲᑌᑭᓐ ᐊᑭᑲᓐᒃ ᑲᔑ ᓇᓇᑲᑕᐧᐁᓐᑕᐧᑭᓐ. 

ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ ᐊᔕ ᓂᐱᔪ ᐅᑕᓄᑲᑕᓇᐧᐊ ᑕᔑᑫᐧᐃᓇᓐ 
ᒥᓯᐧᐁ ᐧᐊᓴ ᑭᐧᐁᑎᓄᒃ ᒥᑯᑕᔥ ᑫᔑ ᐱᒪᓄᑲᑌᑭᓐ. ᐃᑭ ᑲᓇᓇᑲᐧᑕᓐᑕᒧᐧᐊᒡ ᐊᓂᔑᓇᐯᒃ ᐅᒪᓇᑫ ᐅᓐᑌᕆᔪ 
ᑲᑲᐯᔑᐧᐊᒡ. 

ᐊᐊ ᑭᒋ ᐧᐃᔭᓯᑫᐧᐃᓂ ᐊᔕ ᐧᑲᔭᓐᒋ ᑭᒋ ᐊᓂ ᒪᑕᓄᑲᑕᑭᐸᓐ ᒋᐅᓇᑐᒡ ᑫᔑ ᐱᒪᓄᑲᑌᒃ ᐅᐅᐧᐁ ᑕᔑ. 



 

ᐧᐃᓐᑕᒪᑫᐧᐃᓐ ᐃᐃᐧᐁ ᐅᓐᒋ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ                       8 

 

 

ᐧᐁᑯᓀᓐ ᒪᔭ ᑲᐅᓐᒋ ᑎᐸᒋᒧᓇᓂᐧᐊᒃ ᐅᐅᐧᐁ ᐅᔑᐱᐃᑲᓐ 

ᐅᐅᐧᐁ ᐅᔑᐱᐃᑲᓐᓐ ᐃᐧᓇᑌ: 

 ᑲᑭ ᐅᓐᒋ ᒪᒋᒋᑲᑌᑭᓐ ᑕᔑᑫᐧᐃᓂᒃ ᑲᐅᓇᑐᐧᐊᒡ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᑲᔦ ᐧᐊᓴ 
ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᑲᐱᒥ ᐊᓄᑲᑌᒃ. 

 ᓂᑕᒻ ᒋᑎᐸᒋᒋᑲᑌᒃ ᐅᐅᐧᐁ ᑲᐱᒪᓄᑲᑌᒃ –  ᑫᔑ ᓂᓱᑎᒋᑲᑌᒃ, ᑲᔑ ᐸᑭᔕᑭᓐᑌᑭᓐ ᑲᔦ 
ᐧᐁᑯᓀᓐ ᒪᔭ ᑲᐧᐃ ᐃᓇᐸᑕᒃ ᑲᔦ ᐊᓀ ᑫᔑ ᐧᐃᒋᒋᑫᒪᑲᒃ ᐃᐃᒪ ᑕᔑᑫᐧᐃᓂᒃ ᑲᐅᓐᒋ 
ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ 

 ᒥᓇᐧᐊ ᑫᐊᓂᔑᒋᑲᓂᐧᐊᒃ ᐃᐃᐧᐁ ᑲᐅᓇᒋᑲᑌᒃ ᑲᐧᐃ ᐱᒪᓄᑲᑌᒃ ᑲᔦ ᑫᔑᒋᑲᓂᐧᐊᒃ ᐧᐁᓀᓇᒃ 
ᐊᐧᐃᐧᑐᑲᑫᐧᐊᒡ 

2.0 ᑕᔑᑫᐧᐃᓂᒃ ᑲᐅᓐᒋ ᐊᓄᑲᑲᑌᒃ ᐊᑭ ᑫᐃᓇᐸᑕᒃ     
ᐅᓇᒋᑫᐧᐃᓐ ᑲᔦ ᑲᐧᐃ ᐊᓂᔑ ᐊᓄᑲᑌᒃ 

ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ ᑲᔦ ᐃᐃᐧᐁ ᐧᐊᓴ ᑭᐧᐁᑎᓄᒃ ᐊᑭ 
ᑫᐃᓇᐸᑕᒃ ᑲᐱᒪᓄᑲᑌᒃ ᐧᐃᓐᑫ ᑭᒋᓀᓐᑕᐧᑲᓄᓐ ᐃᐃᒪ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ 
ᑲᐊᓄᑲᑌᒃ, ᐯᐸᑲᓐ ᑕᔑ ᐊᓄᑭᒪᑲᓄᓐ ᔕᑯᒡ ᐧᐃᑕᓄᑭᒪᑲᓂᑎᓄᒃ. ᐯᐸᓐᑭᒡ ᑕᔥ ᑎᐸᒋᑌᐧᐊᓐ ᐃᓂ ᑲᔦ 
ᐁᑎᐸᒋᒧᒪᑲᑭᓐ ᐊᓀᔑ ᐊᓄᑭᒪᑲᑭᓐ ᐃᓂ ᒥᓐᒋᑕᑉᔥᑯ. 

ᑕᔑᑫᐧᐃᓂᒃ ᑲᐅᓐᒋ ᐊᓄᑲᑌᒃ ᐊᑭ ᑫᐃᓇᐸᑕᒃ ᐅᓇᒋᑫᐃᐧᓐ 

ᐊᐊ ᑭᒋ ᐧᐃᔭᓯᑫᐧᐃᓂ ᐅᐧᐃᑕᓄᑭᒪᓐ ᐊᓂᔑᓇᐯᓐ ᐧᐊᓴ ᑭᐧᐁᑎᓄᒃ ᑲᑲᐯᔑᐧᐊᒡ ᒋᐅᓇᑐᓂᓐᒡ ᑕᔑᑫᐧᐃᓂᒃ 
ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ (ᐅᓇᒋᑫᐧᐃᓇᓐ). 

ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᒥᐅᐧᐁ ᑲᐃᐧᔑᒋᑲᓂᐧᐊᒃ ᐧᐁᑯᓀᓇᓐ ᒪᑭᐧᔕᑫ 
ᑫᐊᓂᔑᒋᑲᓂᐧᐊᒃ ᐃᒪᓇᑫ ᐊᑭᑲᓐᒃ ᐊᓐᑎᓇᑫᐃ ᑲᔦ ᐊᓇᐱᒡ. ᐅᓄ ᐅᓇᒋᑫᐧᐃᓐ ᑕᑭᑭᓇᐧᐊᒋᒋᑲᑌᐧᐊᓐ ᐊᑭᓐ 
ᑫᑲᓇᐧᐁᓐᑕᐧᑲᑭᓐ, ᑲᔦ ᐊᑭᓐ ᑫᑭᔑ ᐸᑭᑎᓂᑲᑌᑭᐸᓐ ᔓᓂᔭᐧᐊᓄᑭᐧᐃᓐ ᑫᑭ ᑕᔑ ᒪᒋᒋᑲᑌᑭᐸᓐ ᑎᓄᑲᓐ 
ᒥᑎᑯᑫᐧᐃᓐ, ᐱᐧᐊᐱᑯᑫᐧᐃᓐ ᑲᔦ ᐃᔥᑯᑌ ᑲᐅᓐᒋ ᒪᒋᐸᓂᒋᑫᒪᑲᒃ ᑫᐊᐸᑕᒃ. ᐊᓂᔑᓇᐯ ᐅᑭᑫᓐᑕᒪᐧᐃᓐ ᑲᔦ 
ᐃᑭ ᐅᓇᓇᓐᑕᐧᐃ ᑭᑫᓐᒋᑫᒃ ᑲᑭ ᐸᑭᑎᓇᒧᐧᐊᒡ ᐧᐃᓐᑕᒪᑫᐧᐃᓇᓐ ᑲᔦ ᐅᓐᒋ ᐧᐃᒋᒋᑫᒪᑲᓐ ᑲᔦ 
ᐧᐃᒋᑲᐸᐧᐃᑕᑫᒪᑲᓐ ᑲᐅᓇᒋᑲᑌᒃ ᐅᓇᒋᑫᐧᐃᓐ. ᐊᐱᑕᔥ ᑭᑭᔑ ᐅᓇᔑᓭᒃ ᐅᓇᒋᑫᐧᐃᓐ, ᑕᓂ ᐊᓂᑭᓇᑲᓂᐧᐊᓐ 
ᐃᒪᓇᑫ ᐊᑭᑲᓐᒃ ᒥᑕᔥ ᑫᔑ ᑲᓇᐧᐊᐸᓐᒋᑲᑌᒃ ᒋᐅᓐᒋ ᓇᓇᑲᑕᐧᐁᓐᒋᑲᑌᑭᓐ ᑲᑭᐃᔓᓇᒋᑲᑌᑭᓐ ᐊᑭ 
ᑫᐃᓇᐸᑕᒃ ᐅᓇᒋᑫᐧᐃᓇᓐ 

ᑫᐊᓂᔑᒋᑲᓂᐧᐊᒃ ᐅᓇᒋᑫᐧᐃᓐ ᑲᐊᓄᑲᑌᒃ:  

• ᐊᓂᔑᓇᐯᒃ ᒋᒪᒋᑐᐧᐊᒡ ᐅᓇᒋᑫᐧᐃᓐ ᑫᐊᓄᑲᑌᒃ.  
• ᒋᐅᓇᒋᑲᑌᒃ ᐧᐁᓀᓇᒃ ᑫᓂᑲᓂ ᐊᓂᑲᑕᒧᐧᐊᒡ(ᐊᓂᔑᓇᐯ ᑲᔦ MNR). 
• ᒋᒪᐧᐊᓐᑐᓂᑲᑌᑭᓐ ᑲᐅᓐᒋ ᒪᒋᓭᑭᓐ ᐧᐁᑯᓀᓇᓐ ᐧᐃᓐᑕᒪᑫᐧᐃᓐ ᑲᔦ ᒋᐅᔑᐱᐃᑲᑌᑭᓐ ᐊᓂᔑᓇᐯ 

ᐅᑭᑫᓐᑕᒪᐧᐃᓐ ᑲᔦ ᑲᑭᒋᓀᓐᑕᑭᓐ. 
• ᒋᐅᓇᒋᑲᑌᒃ ᐊᓂᑭᐧᐃ ᑭᑭᓇᐧᐊᑕᑕᒪᑫᐧᐃᓐ, ᒪᒪᐤ ᒋᔕᐳᓇᒧᐧᐊᒡ ᐊᓂᔑᓇᐯᒃ ᑲᔦ ᐅᓐᑌᕆᔪ, 

ᒋᐃᑭᑐᒪᑲᒃ: 
• ᑫᐧᐃᓐᒋᑫᒪᑲᒃ ᐊᓀ ᑫᔑᒋᑲᓂᐧᐊᒃ ᒋᑭᔑᒋᑲᑌᒃ ᐅᓇᒋᑫᐧᐃᓐ ᑲᔦ ᒋᐊᔭᒪᑲᒃ 

ᑫᑭᑭᓄᔥᑲᑫᒪᑲᒃ ᐅᓇᒋᑲᑌᑭᓐ ᐃᒪᓇᑫ ᐊᑭ ᑲᔑ ᓇᓇᑲᑕᐧᐁᓐᑕᐧᑲᒃ. 
• ᑕᐸᑭᑎᓂᑲᑌ ᐁᐧᓀᓀᑯ ᒋᑭ ᐧᐃᒋᐧᑕᐸᓐ ᐅᐅᐧᐁ ᑫᐱᒥ ᐅᓇᒋᑲᓂᐧᐊᒃ, ᐊᔑᒡ ᑲᔦ ᒋᐅᔑᐱᐃᑲᓂᐧᐊᒃ 

ᒪᒪᓐᑕᐧᐊᐱᑯᒃ ᐊᑭᐧᐃ ᑫᑯᓇᓐ ᑲᔑ ᐱᓐᑎᑫᓯᓇᐃᑲᓂᐧᐊᒃ. 
• ᒋᐧᐃᓐᒋᑫᒪᑲᒃ ᐃᐃᐧᐁ ᐅᓇᒋᑫᐧᐃᓐ ᑫᑕᔑᓐᒋᑲᑌᒃ ᑲᔦ ᒋᑎᐸᒋᑌᒃ ᐊᑭ ᑲᔦ ᐃᐃᒪ ᑲᔭᒪᑲᑭᓐ ᐊᑭᑲᓐ 

ᑫᔑ ᐧᐃᒋᒋᐃᑯᒡ ᐯᒪᑎᔅ ᐃᒪᓇᑫ ᑲᔑ ᓇᓇᑲᑕᐧᐁᓐᑕᐧᑲᒃ ᐊᑭ. 
• ᒪᒪᐤ ᒋᐅᔑᐱᑲᑌᒃ ᓂᑕᒻ ᐅᓇᒋᑫᐧᐃᓐ ᑕᐧᑲᑌᒃ ᑕᔥ ᑲᐅᓇᒋᑲᑌᒃ ᐊᑭ ᑫᐃᓇᐸᑕᒃ ᑲᔦ ᑫᔑ 

ᒪᓇᒋᒋᑲᑌᑭᓐ ᐊᑭᓐ(ᑫᔓ ᐸᐱᑭᔕᑭᓐ) ᑲᔦ ᒋᐸᑭᑎᓂᓐᐧᑕ ᐧᐁᓀᓂᑯ ᒋᑭ ᐸᑭᑎᓇᓐᑭᐸᓐ 
ᐅᑎᓀᓐᑕᒧᐧᐃᓐ, ᐊᔑᒡ ᑲᔦ ᒋᐅᔑᐱᐃᑲᓂᐧᐊᒃ ᒪᒪᓐᑕᐧᐊᐱᑯᒃ ᐊᑭᐧᐃ ᑫᑯᓇᓐ ᑲᔑ 
ᐱᓐᑎᑫᓯᓇᐃᑲᓂᐧᐊᒃ. 

• ᒋᒪᒪᐧᐃ ᐅᓇᒋᑲᑌᒃ ᑲᑭᔑᒋᑲᑌᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᑫᒪᒪᐧᐃ ᔕᐳᓇᒧᐧᐊᒡ ᐊᓂᔑᓇᐯᒃ 
ᑲᔦ ᐅᓐᑌᕆᔪ.  

• ᒋᐅᔑᐱᐃᑲᑌᒃ ᒪᒪᑲᑕᐱᑯᒃ ᐃᐃᐧᐁ ᐅᓇᒋᑫᐧᐃᓐ ᑲᔦ ᐃᐃᒪ ᐊᑭᐧᐃ ᑫᑯᓇᓐ ᑲᔑ 
ᐱᓐᑎᑫᓯᓇᐃᑲᓂᐧᐊᒃ.  

ᓄᑯᒻ ᑕᔥ ᑲᑭᔑᑲᒃ, ᓇᓇᓐ ᑕᔑᑫᐧᐃᓇᓐ ᐅᑭᔑᑐᓇᐧᐊ ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᒃ ᐊᑭ ᑫᐃᓇᐸᑕᒃ 
ᐅᓇᒋᑫᐧᐃᓐ (ᐯᑲᓐᒋᑲᒥᓐᒃ, ᐱᔑᐧᐃᓴᑲᐃᑲᓂᒃ, ᐯᐸᔐᔭᐱᑯᐧᐃᐸᐃᐧᑎᑯᒃ, ᐯᐧᑲᓯ, ᑲᔦ ᒥᔑ ᐸᐧᐃᑎᑯᔅ). ᐅᓄ 
ᐅᓇᒋᑫᐧᐃᓐ ᐊᔕ ᐅᑭ ᔕᐳᓇᓇᐧᐊ ᐊᓂᔑᓇᐯᒃ ᑲᔦ ᑭᒋ ᐧᐃᔭᓯᑫᐧᐃᓂ ᐃᒪᓇᑫ ᑲᐃᓇᑌᒃ ᐧᐊᓴ ᑭᐧᐁᑎᓄᒃ 
ᐅᓇᑯᓂᑫᐧᐃᓐ. 

ᐧᐊᓴ ᑭᐧᐁᑎᓄᒃ ᐊᑭ `ᑫᐃᓇᐸᑕᒃ ᑫᐊᓂᔑ ᐊᓄᑲᑌᑭᓐ 

ᐃᒪᓇᑫ ᑲᐃᓇᑌᒃ ᐧᐊᓴ ᑭᐧᐁᑎᓄᒃ ᐅᓇᑯᓂᑫᐧᐃᓐ, 2010, ᑭᒋ ᐧᐃᔭᓯᑫᐃᐧᓂ ᐅᑲ ᓇᓇᑲᒋᑐᓇᓐ ᐃᐃᐧᐁ ᐧᐊᓴ 
ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᑲᐱᒪᓄᑲᑌᒃ ᒋᐧᑲᔭᓐᑕᓐᒃ.   

ᐅᐅᐧᐁ ᑲᐱᒪᓄᑲᓚᒃ ᑕᔭᒪᑲᓐ ᑫᐱᒥᓂᔕᐃᑲᑌᒃ ᐅᓇᑯᓂᑫᐧᐃᓀᓴᓐ ᑫᑭᑭᓄᔥᑲᒪᑫᒪᑲᑭᓐ ᐃᑭ ᑫᐊᐸᒋᑐᐧᐊᒡ 
ᑲᐧᐃᑕᓄᑭᒥᑎᐧᐊᒡ ᑫᐅᓐᒋ ᓇᓇᑲᑕᐧᐁᓐᑕᒧᐧᐊᒡ ᐃᐃᐧᐁ ᐧᐊᓴ ᑭᐧᐁᑎᓄᒃ ᐊᓀ ᒥᓯᐧᐁ ᑫᔑ ᐊᓄᑭᒪᑲᒃ ᒣᐧᑲ ᐊᓂ 
ᐅᓇᑐᐧᐊᒡ ᐅᑐᓇᒋᑫᐧᐃᓂᐧᐊ. ᐅᐅᐧᐁ ᐅᓇᑯᓂᑫᐧᐃᓀᔅ ᑫᐱᒥᓂᔕᐃᑲᑌᒃ ᒥᐃᒪ ᑫᐧᐃᓐᒋᑫᒪᑲᑭᓐ ᐊᓀ ᑫᔑ 
ᒪᑕᓄᑲᑌᑭᓐ ᐃᑭ ᑲᐊᓄᑲᑕᒧᐧᐊᒡ ᒥᓯᐧᐁ ᐧᐊᓴ ᑭᐧᐁᑎᓄᒃ, ᑎᓄᑲᓐ ᓂᐱ ᑲᐃᔑᑎᐧᑫᔭᒃ, ᑲᑭᓇ ᑭᒋᒥᑲᓇᓐ 
ᑲᐯᐃ ᑲᐊᐸᑕᑭᓐ ᑲᔦ ᑲᐊᐸᒋᑐᐧᐊᒡ ᐊᓂᑭᓇᑲᓇᒃ  ᑲᐅᓐᒋ ᐱᒥᐧᐃᒋᑫᐧᐊᒡ, ᐊᑎᐧᑲᒃ ᑲᔑ ᑕᔑᑫᐧᐊᒡ ᑲᔦ 
ᑲᐊᓂᔕᐧᐊᒡ, ᑲᔦ ᑲᐊᓂᔑ ᐊᔭᓐᒋᐧᐁᐸᒃ. ᒥᑕᔥ ᑫᒋᓇ ᑫᐊᓂᔑᓭᒃ ᐅᐅᐧᐁ ᐅᓇᑯᓂᑫᐧᐃᓀᔅ ᑲᐱᒥᓂᔕᐃᑲᓚᒃ 
ᒋᐊᓂ ᑭᒋ ᐅᓇᒋᑲᑌᒃ ᐃᒪᓇᑫ “ᐅᓇᑯᓂᑫᐧᐃᓀᔅ ᑭᒋ ᐃᑭᑐᐧᐃᓇᓐ” ᑭᔑᓐ ᐊᓂᔑᓇᐯᒃ - ᐅᓐᑌᕆᔪ ᐅᑭᒪᐧᐃᓐ 
ᑲᑲᐧᐃ ᐊᓄᑲᑕᒧᐧᐊᒡ ᒋᑭ ᐊᓄᓇᒋᑲᑌᒃ ᐃᒪᓇᑫ ᑲᐃᓇᑌᒃ ᐧᐊᓴ ᑭᐧᐁᑎᓄᒃ ᐅᓇᑯᓂᑫᐧᐃᓐ. ᑭᔑᓐ ᑕᔥ 
ᐅᓇᒋᑲᑌᒃ ᐧᐁᓀᓇᒃ ᒪᒪᐤ ᑫᐊᓄᑲᑕᒧᐧᐊᒡ, ᐅᓇᑯᓂᑫᐧᐃᓀᔅ ᑭᒋ ᐃᑭᑐᐧᐃᓇᓐ ᒪᑭᐧᔕᑫ ᑕᐃᑭᑐᒪᑲᓄᓐ 
ᑫᓇᓇᑲᑕᐧᐁᓐᑕᓐᒃ ᐧᐁᑭᒪᐧᐊᑎᓯᒻ ᑲᔦ ᑕᔥ ᒋᐊᓂ ᔕᐳᓂᒧᐧᐊᒡ ᑲᓇᑕ ᑭᒋ ᐅᑭᒪ ᐅᑭᑭᑐᐧᐃᓂᓂᒪᓐ. 

ᒥᑕᔥ ᐅᐅᐧᐁ ᑲᐱᒪᓄᑲᑌᒃ ᑫᑕᐧᑲᑌᑭᓐ ᐅᓇᑯᓂᑫᐧᐃᓀᓴᓐ ᐅᓄ ᐅᓐᒋ: 

 ᒋᐸᐱᑭᔕᓐᑭᑌᑭᓐ ᐊᑭ ᑫᐃᓇᐸᑕᒃ ᑫᓇᓇᑲᑕᐧᐁᓐᑕᐧᑲᑭᓐ ᑫᐊᐸᑕᑭᓐ; 
 ᒋᐸᐱᑭᔕᑭᓐᑌᑭᓐ ᑫᑲᓇᐧᐁᓐᑕᐧᑲᑭᓐ ᑫᓇᓇᑲᑕᐧᐁᓐᑕᐧᑲᑭᓐ ᑫᐊᐸᑕᑭᓐ; ᑲᔦ  
 ᐊᓀ ᑫᔑ ᐊᓄᑲᑌᒃ ᑲᔦ ᑫᓇᓐᑕᐧᐁᓐᑕᐧᑲᑭᓐ ᐊᐱ ᒪᒥᐧᓇᒋᑲᑌᑭᓐ ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ 

ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ. 

ᒣᐧᑲ ᑕᔥ ᑲᐱ ᐅᓇᒋᑲᑌᒃ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ, ᐃᑭ ᑲᒪᒪᐧᐃ ᐊᓄᑲᑕᒧᐧᐊᒡ 
ᓇᓐᑕᐧᐁᓐᑕᑯᓯᐧᐊᒡ ᒋᓇᓇᑲᑕᐧᐁᓐᑕᒧᐧᐊᒡ ᑲᑭᓇ ᑫᑯᓇᓐ ᒣᐧᑲ ᑲᐱᒥ ᐅᓇᑐᐧᐊᒡ ᑕᔑᑫᐧᐃᓂᒃ ᑲᐅᓐᒋ 
ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ.  

ᐧᐊᔑᒣ ᐧᐃᓐᑕᒪᑫᐧᐃᓇᓐ ᐧᐁᑯᓀᓇᓐ ᑫᑕᐧᑲᑌᑭᓐ ᐅᐅᒪ ᐅᓇᒋᑫᐧᐃᓇᓐ ᐃᐃᒪ ᑲᔑ ᒥᑲᓇᓐ ᐸᑫᐱᐃᑲᓐ 3. 

ᐊᓀᔑᒋᑫᒪᑲᒃ ᐃᐃᐧᐁ ᑫᔑ ᐊᓄᑲᑌᒃ ᐃᐃᐧᐁ ᑕᔑᑫᐧᐃᓂᒃ ᑲᐅᓐᒋ ᐊᓄᑲᑌᒃ 
ᐊᑭ ᑫᐃᓇᐸᑕᒃ ᐅᓇᒋᑫᐃᐧᓐ?  

ᒣᐧᑲ ᑕᔥ ᑲᒪᒪᐧᐃ ᐊᓄᑲᑕᒧᐧᐊᒡ ᐊᓂᔑᓇᐯᒃ ᑲᔦ ᐅᓐᑌᕆᔪ ᓇᓇᑲᑕᐧᐁᓐᑕᒧᐧᐊᒡ ᐧᐁᑯᓀᓂᐧᐊᒃ ᒪᔭ 
ᑲᐊᓄᑲᑕᒧᐧᐊᒡ ᑲᐅᓇᑐᐧᐊᒡ, ᐃᓂ ᐅᓀᓐᑕᒪᐧᐃᓇᓐ ᐃᐃᐧᐁ ᐅᓐᒋ ᐊᑭ ᑫᐃᓇᐸᑕᒃ ᑲᔦ ᑫᑲᓇᐧᐁᓐᑕᐧᑲᑭᓐ ᐊᑭ 
ᐧᐃᓇᐧᐊ ᐅᑲᑲᓇᐧᐊᐸᒥᑯᓇᐧᐊ ᑕᔑᑫᐧᐃᓂᓐᒃ ᐃᒪᓇᑫᐃ ᒋᔑ ᓇᓇᑲᑕᐧᐁᓐᒋᑫᐧᐊᒡ. ᐃᑭ ᑲᒪᒪᐧᐃ ᐊᓄᑲᑕᒧᐧᐊᒡ 
ᐧᐃᓇᐧᐊ ᐅᑐᓇᑐᐧᐊ ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᒋᓇᓇᑲᑕᐧᐁᓐᑕᒧᐧᐊᒡ ᑕᔑᑫᐧᐃᓐ ᑲᔦ 
ᐅᓐᑌᕆᔪ ᐅᑭᒪᐧᐃᓐ ᑲᓇᓇᑲᓐᑕᐧᐁᓐᑕᒧᐃᑯᐧᐊᒡ, ᒋᓇᑐᐧᐊᒡ ᑫᔑ ᒪᒪᐤ ᓂᓱᑎᒋᑲᑌᑭᓐ ᑲᑲᐧᑫ ᐃᔑᒋᑲᓂᐧᐊᒃ. 
MNR ᒥᐊᐧᐁ ᒪᔭ ᑲᐊᓂᑲᑯᒡ ᐅᓐᑌᕆᔪ ᐅᑭᒪᐧᐃᓐ ᐃᒪᓇᑫ ᑲᔑ ᒪᒪᐧᐃ ᐊᓂᑲᑕᒧᐧᐊᒡ, ᑲᔦ ᐧᐃᓇᐧᐊ 
ᐅᑲᓇᐧᐊᐸᒥᑯᓇᐧᐊ ᒋᐧᐃᓐᑕᒪᑫᐧᐊᒡ ᐅᓐᑌᕆᔪ ᐅᑭᒪᐧᐃᓐ ᑲᐧᐃ ᐃᓇᒋᑫᒡ ᐃᐃᐧᐁ ᐅᓐᒋ ᒥᓐᒋᑕᑉᔥᑯ 
ᑫᑲᓇᐧᐁᓐᑕᐧᑲᑭᓐ ᐊᑭ ᑲᔦ ᐊᓂ ᐊᓄᑲᑌᑭᓐ. ᐅᐅ ᑕᔥ ᐅᔑᐱᐃᑲᓐ ᑕᐸᔑᔥ ᑲᐅᔑᐱᐃᑲᑌᒃ ᓇᐧᑲᓐ ᑲᔑ 
ᐧᐃᑕᓄᑭᒪᑲᑭᓐ ᐅᐅᐧᐁ ᐅᓇᒋᑫᐧᐃᓐ ᑲᔦ ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ. 

3.0 ᑫᒪᒥᑎᓀᓐᑕᐧᑲᒃ ᐅᓇᒋᑫᐧᐃᓐ ᑲᐱᒪᓄᑲᑌᒃ 

ᐧᐁᑯᓀᓂᐧᐊᑭᓐ ᐃᒪᓇᑫ ᑫᑕᐧᑲᑌᑭᓐ ᑲᐧᐃ ᐊᓂᔑ ᐊᓄᑲᑌᒃ?  

ᐃᐃᐧᐁ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᒥᐃᒪ ᑫᐧᐃᓐᒋᑫᒪᑲᒃ ᑲᔦ ᒋᐸᑭᑎᓂᑲᑌᒃ 
ᐅᓇᑯᓂᑫᐧᐃᓀᓴᓐ ᑫᐱᒥᓂᔕᐃᑲᑌᑭᓐ ᐃᐃᒪ ᑫᐊᐸᑕᑭᓐ ᐅᓇᒋᑫᐧᐃᓂᒃ ᒥᓯᐧᐁ ᐧᐊᓴ ᑭᐧᐁᑎᓄᒃ. 

ᐅᐅᐧᐁ ᑕᔥ ᐅᓇᒋᑫᐧᐃᓐ ᑕᑕᐧᑲᓄᓐ ᑯᑕᑭᔭᓐ ᐅᓇᑯᓂᑫᐧᐃᓀᓴᓐ ᒋᐃᑭᑐᒪᑲᑭᓐ ᑫᔑ ᐸᐱᑭᔑ ᐅᓇᑌᑭᓐ ᐊᑭ 
ᑫᐃᓇᐸᑕᒃ ᑲᔦ ᐃᓂ ᑫᑲᓇᐧᐁᓐᑕᐧᑲᑭᓐ ᐊᑭᓐ. ᐊᔑᒡ ᑲᔦ, ᐅᐅᐧᐁ ᐅᓇᒋᑫᐧᐃᓐ ᑕᑕᐧᑲᑌᐧᐊᓐ 
ᑫᓇᓐᑕᐧᐁᓐᑕᐧᑲᑭᓐ ᑲᔦ ᐃᔑᒋᑫᐧᐃᓇᓐ ᑫᐱᒥᓂᔕᐃᑲᑌᑭᓐ ᐊᐱ ᒪᒥᐧᓇᓯᓇᐃᑲᑌᑭᓐ ᑕᔑᑫᐧᐃᓂᒃ ᑲᐅᓐᒋ 
ᐅᓇᑐᐧᐊᒡ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ. 

ᐅᐅᐧᐁ ᑕᔥ ᑯᑕᒃ ᑫᐊᓂ ᐅᔑᐱᐃᑲᑌᑭᓐ ᐸᑫᐱᐃᑲᓐ ᑕᐅᔑᐱᐃᑲᑌᐧᐊᓐ ᑲᑭᒋᓀᓐᑕᐧᑲᑭᓐ ᐅᐅᒪ 
ᐅᓇᒋᑫᐧᐃᓂᒃ. 

ᐅᓇᑯᓂᑫᐧᐃᓀᓴᓐ ᑫᐅᓐᒋ ᑭᑭᓄᔥᑲᑫᒪᑲᑭᓐ ᐱᒥᓂᔕᐃᑫᐃᐧᓂᒃ 

ᐃᐃᐧᐁ ᐅᓇᑯᓂᑫᐧᐃᓀᔥ ᑫᐱᒥᓂᔕᐃᑲᑌᑭᒃ ᐃᒪᓇᑫ ᐊᓂᔑᓇᐯ, ᐅᐱᒪᑎᔅ, ᐊᑭ ᑲᔦ ᐊᓂᑭᐧᐃ 
ᐃᔑᑲᓇᐧᐊᐸᓐᒋᑫᐧᐃᓂᓐᒃ ᐅᑲ ᐧᐃᒋᐃᑯᓇᐧᐊ ᐃᑭ ᑲᐅᓇᑐᐧᐊᒡ ᐅᓇᒋᑫᐧᐃᓇᓐ ᐊᓂᔥ ᓂᐱᔪ ᑫᑯᓇᓐ ᐅᑲ 
ᓇᓇᑲᑕᐧᐁᓐᑕᓇᐧᐊ ᐊᔑᒡ ᑲᔦ ᒋᐱᒥ ᐅᓇᑐᐧᐊᒡ ᑲᐸᐱᑭᔑᔭᑭᓐ ᑕᔑᑫᐧᐃᓂᒃ ᑲᐅᓇᑐᐧᐊᒡ ᐊᑭ ᑫᐃᓇᐸᑕᒃ 
ᐅᓇᒋᑫᐧᐃᓇᓐ. ᐃᐃᐧᐁ ᐅᓇᑯᓂᑫᐧᐃᓐ ᐧᐃᓐᒋᑫᒪᑲᓐ ᓂᐱᔪ ᐅᓇᑯᓂᑫᐧᐃᓀᓴᓐ ᑫᑭ ᐊᔑᑕᑌᐧᑲᐸᓐ ᐃᒪᓇᑫ ᐧᐊᓴ 
ᑭᐧᐁᑎᓄᒃ ᐊᑭ ᑫᐃᓇᐸᑕᒃ ᑲᐱᒥ ᐅᓇᒋᑲᑌᒃ:  

 ᐊᓂᔑᓇᐯ ᑲᔦ ᒣᐅᔕ ᑲᑭ ᐱᒥᓂᑲᓄᒡ ᑲᑭᒋᓀᓐᑕᐧᑲᑭᓐ 
 ᐊᑭ ᑲᐃᔑᓂᐧᑲᒃ, ᑲᐃᔑ ᐊᓄᑭᒪᑲᑭᓐ, ᐊᔑᒡ ᑲᔦ ᑲᓇᓇᑲᑕᐧᐁᓐᑕᐧᑲᑭᓐ ᑫᒪᔑᒋᑫᒪᑲᑭᓐ ᑲᔦ ᐊᓀ 

ᑫᔑᒋᑲᓂᐧᐊᒃ ᑲᐊᔭᓐᒋᐧᐁᐸᒃ ᑲᔦ ᐊᓀ ᑫᔑᒋᑲᓂᐧᐊᒃ ᐊᐱᒋ ᒋᒪᔑᒋᑫᒪᑲᓯᓄᒃ 
 ᐊᓀᔑ ᐧᐃᑕᓄᑭᒪᑲᑭᓐ ᑲᑲᓇᐧᐁᓐᑕᐧᑲᑭᓐ ᐊᑭᓐ 
 ᑲᐱᒪᑕᑭᓐ ᑲᐊᓂᔑ ᒪᒪᔭᑭᓭᑭᓐ 
 ᑲᑭᑭᓇᐧᐊᒋᒋᑲᑌᑭᓐ ᑲᑭᒋᓀᓐᑕᐧᑲᑭᓐ ᐊᑭᑲᓐᒃ ᑲᔭᒪᑲᑭᓐ ᑫᑭ ᐊᐸᑕᐧᑲᐸᓐ ᔓᓂᔭᐧᐃ ᒪᒋᒋᑫᐧᐃᓐ 

ᑫᐅᓐᒋ ᒪᒋᔥᑲᒪᑲᒃ 
 ᐃᔥᑯᑌ ᑲᐅᓐᒋ ᒪᒋᓭᒃ, ᒥᑲᓇᓐ ᑲᔦ ᑯᑕᑭᔭᓐ ᐊᓂᑭᐧᐃᓇᓐ 
 ᐱᐧᑲᑕᑲᒥᑯᐧᐃ ᐃᔑᒋᑫᐧᐃᓇᓐ 

ᐁᑭᑭᓇᐧᐊᒋᒋᑲᑌᒃ, ᐅᓇᑯᓂᑫᐧᐃᓀᔥ ᑲᐱᒥᓂᔕᐃᑲᑌᒃ ᐃᒪᓇᑫ ᑲᔑ ᑲᓇᐧᐁᓐᑕᐧᑲᑭᓐ ᐊᑭ ᑫᒪ ᑕᐃᑭᑐᒪᑲᓄᓐ 
ᑫᓇᓇᑲᑕᐧᐁᓐᑕᒧᐧᐊᒡ ᐃᑭ ᑲᒪᒪᐧᐃ ᐊᓄᑲᑕᒧᐧᐊᒡ: 

 ᑲᐊᐱᒐᒃ ᑲᔦ ᑫᐊᐱᑌᓐᑕᐧᑲᒃ ᑫᑲᓇᐧᐁᓐᑕᐧᑲᑭᓐ ᐊᑭᓐ, ᑲᔦ ᐊᓀᐱᒋ ᑭᒋᓀᓐᑕᐧᑲᑭᓐ ᐃᒪᓇᑫ 
ᑲᐊᐸᒋᒋᑲᑌᒃ ᐊᑭ ᑲᐃᔑᓇᐧᑲᒃ. 

 ᐊᓂᔑᓇᐯ, ᐊᑭ ᑲᔦ ᑲᐃᔑᓇᐧᑲᒃ ᐊᑭ ᑲᑭᒋᓀᓐᑕᐧᑲᑭᓐ ᑫᒪ ᑲᐃᔑᓇᐧᑲᒃ ᒋᑲᓇᐧᐁᓐᑕᐧᑲᑭᓐ 
ᒋᐊᓄᑭᓇᓂᐧᐊᓯᓄᒃ 

 ᒋᐃᑭᑐᒪᑲᒃ ᐊᑭ ᑫᐃᓇᐸᑕᒃ ᐃᓂ ᐊᑭᓐ ᑲᐅᓐᒋ ᓴᑭᓯᓐᑭᓐ ᑫᐅᓐᒋ ᐧᐃᒋᒋᑫᒪᑲᒃ ᐅᓄ 
ᑫᑲᓇᐧᐁᓐᑕᐧᑲᑭᓐ 

 ᒋᓇᐧᑲᒃ ᑲᔑ ᒥᒐᑲᒥᑲᒃ ᐊᑭᑲᓐᒃ (ᑎᓄᑲᓐ, ᑲᐸᔑᒋᓭᒃ ᐃᒪ ᐯᔑᒃ ᑲᔑ ᐅᓇᒋᑲᓂᐧᐊᒃ ᐊᑭ). ᑎᓄᑲᓐ 
ᓂᐱ ᑲᐃᔑᒋᐧᐊᒃ ᑲᔦ ᑲᐊᓂ ᓇᐊᒧᐧᐊᒡ ᑭᑯᓴᒃ. 

 ᒣᐧᑲ ᑲᐊᐸᑕᑭᓐ ᑲᔦ ᑫᐊᓂ ᐊᐸᑕᒃ ᐱᒥᔭᐧᐃᓐ ᑲᔦ ᑯᑕᑭᔭᓐ ᐊᓂᑭᐧᐃ ᐱᒥᔭᐧᐃᓇᓐ ᑲᔦ 
ᒋᓇᓇᑲᑕᐧᐁᓐᑕᐧᑲᑭᓐ ᑲᓇᓐᑕᐧᐁᓐᑕᐧᑲᒃ ᒋᑭ ᐊᐸᑕᒃ ᑫᐅᓐᒋ ᐊᔭᔕᐧᐃᔥᑲᓂᐧᐊᒃ ᐃᒪᓇᑫ ᑲᔑ 
ᑲᓇᐧᐁᓐᑕᐧᑲᒃ ᐊᑭ 

 ᒋᓇᐧᑲᑭᓐ ᑲᐯᔓᐧᐊᑭᓐ ᑕᔑᑫᐧᐃᓇᓐ, ᑲᔦ ᐊᓀ ᑫᔑ ᐧᐃᒋᐃᑯᐧᐊᒡ ᐃᓂ ᑫᑲᓇᐧᐁᓐᑕᐧᑲᑭᓐ ᐊᑭᓐ 
ᑲᐊᐸᒋᑐᐧᐊᒡ ᐃᐃᐧᐁᓂ 

ᑲᔑ ᐸᐱᑭᔑᔭᑭᓐ ᐊᑭ ᑫᐃᓇᐸᑕᒃ ᑲᐃᔓᓇᐸᓐᒋᑲᑌᑭᓐ ᑲᔦ ᑲᔑ ᑲᓇᐧᐁᓐᑕᐧᑲᑭᓐ ᐊᑭ 
ᑲᑭ ᑭᑭᓇᐧᐊᒋᒋᑲᑌᑭᒃ 

ᐅᐅᐧᐁ ᑲᐧᐃ ᐱᒪᓄᑲᑌᒃ ᐅᓇᒋᑫᐧᐃᓐ ᑕᔭᒪᑲᓄᓐ ᐅᓇᑯᓂᑫᐧᐃᓀᓴᓐ ᑫᐅᓐᒋ ᐊᐸᑕᑭᓐ ᐃᓂ ᑫᐸᐱᑭᔕᑭᓐᑌᑭᓐ 
ᐊᑭ ᑫᐃᓇᐸᑕᒃ ᑲᔑ ᑲᑭᑭᓇᐧᐊᒋᒋᑲᑌᒃ ᑲᔦ ᐃᓂ ᑲᔑ ᐸᑭᔕᒋᑲᑌᑭᓐ ᑫᑲᓇᐧᐁᓐᑕᐧᑲᑭᓐ ᐊᑭ ᑲᔑ 
ᒪᒥᑎᓀᓐᒋᑲᑌᑭᓐ. ᐅᓄ ᐅᓇᑯᓂᑫᐧᐃᓀᓴᓐ ᑕᐧᐃᓐᒋᑫᒪᑲᓄᓐ ᐯᐸᑲᓐ ᐧᐁᑯᓀᓇᓐ ᐊᑭ ᑲᐃᓇᐸᑕᒃ ᑲᔑ 
ᒪᒥᑎᓀᓐᑕᐧᑲᑭᓐ ᑫᑭ ᐊᐸᑕᐧᑲᐸᓐ ᐃᒪᓇᑫ ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ 
ᑲᔦ ᐃᐃᐧᐁ ᐊᑭ ᑫᐃᓇᐸᑕᒃ ᑲᔦ ᐃᔑᒋᑫᐧᐃᓇᓐ ᑫᐸᑭᑎᓂᑲᑌᑭᓐ ᑫᒪ ᑫᐸᑭᑎᓂᑲᑌᓯᑭᓐ ᐃᒪᓇᑫ ᐊᑭ 
ᑲᐃᓇᐸᑕᒃ ᑲᔑ ᓇᓇᑲᑕᐧᐁᓐᑕᐧᑲᒃ. ᐊᑭ ᑫᐃᓇᐸᑕᒃ ᑲᒪᒥᑎᓀᓐᑕᐧᑲᑭᓐ ᐃᓂ ᐊᔕ ᑲᑭᑭᔑᒋᑲᑌᑭᓐ 
ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ ᒥᐃᒪ ᑫᒋᓇ ᑫᐅᓐᒋ ᐧᐃᒋᒋᑫᒪᑲᑭᓐ ᑲᐧᐃ 
ᐅᔑᒋᑲᑌᒃ ᒥᓯᐧᐁ ᐯᒪᑎᔅ ᑫᐊᐸᒋᑐᒡ ᐅᓇᑯᓂᑫᐧᐃᓀᓴᓐ ᐅᐅᐧᐁ ᑕᔑ. 

ᐃᓂ ᑕᔥ “ᑫᑲᓇᐧᐁᓐᑕᐧᑲᑭᓐ ᐊᑭᓐ” ᑕᓂ ᐅᓇᒋᑲᑌᐧᐊᓐ ᒋᐃᑭᑐᒪᑲᑭᓐ ᐁᓇᓇᑲᑕᐧᐁᓐᑕᐧᑲᑭᓐ ᐊᓂᔑᓇᐯ 
ᓂᓯᑐᑕᒧᐧᐊᒡ ᐧᐁᑯᓀᓂᐧᐊᒃ ᑲᑲᓇᐧᐁᓐᑕᐧᑲᒃ ᐊᑭ ᑲᐃᒋᑲᑌᒃ ᑲᔦ ᒋᐃᑭᑐᒪᑲᒃ ᒋᒪᒪᐧᐃ ᓂᓯᑐᒋᑲᑌᒃ 
ᐧᐁᑯᓀᓂᐧᐊᒃ “ᑲᓇᐧᐁᓐᒋᑫᐧᐃᓐ” ᑲᔦ “ᑫᑲᓇᐧᐁᓐᑕᐧᑲᑭᓐ ᐊᑭᓐ”. ᐃᓂ ᑕᔥ ᐊᑭ ᑫᐃᓇᐸᑕᒃ ᑲᔦ 
ᑲᑲᓇᐧᐁᓐᑕᐧᑲᑭᓐ ᑲᔑ ᑭᑭᓇᐧᐊᒋᒋᑲᑌᑭᓐ ᑲᐊᐸᑕᑭᓐ ᑯᑕᑭᓐᒃ ᐅᓐᑌᕆᔪ ᑲᐃᓇᐸᑕᑭᓐ ᑲᔦ ᐃᐃᒪ ᐸᑲᓐ ᑲᔑ 
ᑎᐯᓐᑕᐧᑲᑭᓐ ᐊᑭ ᒪᑭᐧᔕᑫ ᑕᐅᓐᒋ ᐃᐧᒋᒋᑫᒪᑲᓄᓐ ᐊᓀ ᑫᔑ ᒪᑕᓄᑲᑌᑭᓐ. 

ᑲᓇᓐᑕᐧᐁᓐᑕᐧᑲᑭᓐ ᑲᔦ ᑫᐊᓂᔑᒋᑲᓂᐧᐊᒃ ᐃᓂ ᑲᑭ ᐊᓐᑎᓂᑲᑭᓐ ᐅᓇᒋᑫᐧᐃᓇᒃ 

ᐅᐅᐧᐁ ᑲᐱᒪᓄᑲᑌᒃ ᐅᓇᒋᑫᐧᐃᓐ ᑕᑕᐧᑲᑌ ᑫᑭᑭᓄᔥᑲᑫᒪᑲᒃ ᐊᐱ ᒥᓄᐱᐃᑲᑌᑭᓐ ᑫᔕᐳᓂᑲᑌᑭᓐ ᐅᓇᒋᑫᐧᐃᓐ. 

ᐃᐃᐧᐁ ᑕᔥ ᑲᑭᓇ ᐊᐧᐃᔭ ᑫᐱᒥᓂᔕᐊᓐᒃ ᐃᓂ ᑫᒥᓄᐱᐃᑲᑌᑭᓐ ᐅᓇᒋᑫᐧᐃᓇᓐ ᐊᔕ ᑭᐅᔑᐱᐃᑲᑌᐧᐊᓐ 
ᐸᑫᐱᐃᑲᓂᓐᒃ 10 (1) ᑲᔦ (2) ᐃᒪᓇᑫ ᑲᔑ ᐅᔑᐱᐃᑲᑌᒃ ᐧᐊᓴ ᑭᐧᐁᑎᓄᒃ ᐅᓇᑯᓂᑫᐧᐃᓂᓐᒃ. ᐅᐅᐧᐁ 
ᐅᓇᑯᓂᑫᐧᐃᓐ ᐃᑭᑐᒪᑲᓐ ᑭᔑᓐ ᐊᓂᔑᓇᐯ ᑫᒪ ᐧᐁᑭᒪᐧᐊᑎᓯᒡ ᑲᐸᑭᑕᔓᐧᐊᑕᒧᐧᐊᒡ ᐅᓇᒋᑫᐧᐃᓐ ᑫᒪ 
ᑕᐃᑭᑐᐧᐊᒃ  ᒋᒥᓄᐱᐃᑲᑌᑭᓐ ᐅᓇᒋᑫᐧᐃᓇᓐ. ᑲᔦ ᓇᓐᑕᐧᐁᓐᑕᐧᑲᓄᓐ ᐃᐃᐧᐁ ᑲᐃᓇᑌᒃ ᐅᓇᑯᓂᑫᐧᐃᓐ ᑲᔦ 
ᒣᐧᑲ ᑲᐱᒪᓄᑲᑌᒃ ᐅᓇᒋᑫᐧᐃᓐ ᒋᓇᓇᑲᑕᐧᐁᓐᑕᐧᑲᑭᓐ ᐊᐱ ᐅᓀᓐᑕᐧᑲᒃ ᒥᓄᐱᐃᑫᐧᐃᓐ, ᑲᔦ ᐃᑭᑐᒪᑲᓐ ᑫᒋᓇ 
ᑫᐱᒥᔕᐃᑲᑌᑭᓐ ᐃᒪᓇᑫ ᑲᐅᔑᐱᐃᑲᑌᑭᓐ ᐅᓇᒋᑫᐧᐃᓐ ᒥᓄᐱᐃᑫᐧᐃᓐ. ᐃᐃᐧᐁ ᑕᔥ ᓂᑕᒻ ᐅᓇᒋᑫᐧᐃᓐ 

ᑲᐃᔑᐱᐃᑲᑌᒃ. ᐃᐃᐧᐁ ᒥᓄᐱᐃᑫᐧᐃᓐ ᑫᒪ ᐊᓐᒋᐱᐃᑫᐧᐃᓐ ᐱᓇᒪ ᒋᐸᑭᑕᔓᐧᐊᑕᒧᐧᐊᒡ ᐊᓂᔑᓇᐯᒃ ᑲᔦ ᐊᐊ 
ᐧᐁᑭᒪᐧᐊᑎᓯᒡ. 

ᐅᐅᐧᐁ ᑲᐱᒪᓄᑲᑌᒃ ᒥᐅᐧᐁ ᑫᐊᐸᑕᒃ ᒪᒪᐤ ᑫᐱᒥᓂᔕᐃᑲᑌᒃ ᑭᔭᐸ ᐊᐊᐧᔑᒣ ᒋᑭ ᐸᑭᑎᓂᑲᑌᑭᐸᓐ 
ᑭᑭᓄᔥᑲᒪᑫᐧᐃᓐ ᐅᐅᐧᐁ ᐅᓐᒋ ᐊᐱ ᐧᑲᔭᓐᒋᒋᑲᑌᒃ ᑲᔦ ᐊᓂᒧᒋᑲᑌᑭᓐ ᐃᓂ ᑫᐊᓐᒋᐱᐃᑲᑌᑭᓐ 
ᐅᓇᒋᑫᐧᐃᓇᓐ. 

ᐧᐁᑯᓀᐣ ᑫᐧᐃᓐᒋᑫᒪᑲᒃ ᐃᐃᐧᐁ ᐅᓇᒋᑫᐧᐃᓐ ᑲᐱᒥ ᐊᓄᑲᑌᒃ? 

ᐊᓂᔑᓇᐯ ᑲᐃᔓ ᑭᑫᓐᑕᒪᐧᐃᓂᒡ ᑲᔦ ᑲᐱᔑ ᑭᑫᓐᑕᓐᒃ ᒥᐃᓂ ᒪᔭ ᑫᐸᑕᑭᓐ ᑲᐧᐃ ᐅᓇᒋᑲᑌᑭᓐ ᐅᓇᒋᑫᐧᐃᓐ 
ᑲᐱᒪᓄᑲᑌᒃ. ᒥᑕᔥ ᐅᐅᐧᐁ ᑲᐧᐃ ᐊᓂᔑ ᐱᒋᓂᔥᑲᓂᐧᐊᒃ ᑲᐧᐃ ᐅᓇᑐᔭᒃ ᐅᓇᒋᑫᐧᐃᓐ ᓂᑲ ᓇᓐᑕᐧᐁᓐᓂᒪᒥᓐ 
ᐊᓂᔑᓇᐯ ᐃᔥᑯᓂᑲᓇᓐ ᒋᐧᐃᑐᑲᑯᔭᓐᒃ ᑲᔦ ᒋᐸᑭᑎᓇᒧᐧᐊᒡ ᐅᑭᑫᓐᑕᒪᐧᐃᓂᐧᐊ ᑲᔦ ᑲᐃᔑ ᑲᓇᐧᐊᐸᓐᑕᒧᐧᐊᒡ. 
ᐧᐃᓐᑫ ᑭᒋᓀᓐᑕᐧᑲᓐ ᐧᐁᓀᓂᑯ ᑲᐸᑭᑎᓇᓐᒃ ᐅᑎᑭᑐᐧᐃᓐ ᑲᔦ ᐃᑭ ᑲᐊᔑᑕᑭᒥᓐᐧᑕ ᑲᐧᐃ ᐊᓄᑲᑌᒃ ᑲᔦ ᓂᑕ 
ᒥᐧᓀᓐᑕᒥᓐ ᒋᐸᑭᑎᓇᒣᒃ ᑭᑎᑭᑐᐧᐃᓂᐧᐊ ᒥᓂᒃ ᑫᐊᓂ ᐊᔭᐱᑕᓄᑲᑌᒃ ᐅᐅᐧᐁ ᐃᔑᒋᑫᐧᐃᓐ. 

ᐊᔑᒡ ᑲᔦ, ᐊᐊ ᐅᓐᑌᕆᔪ ᐅᑭᒪᐧᐃᓐ ᑲᔦ ᐊᓂᔑᓇᐯᒃ ᐅᑕᔭᓇᐧᐊ ᐧᐊᔑᒣ 15 ᐊᑭ ᐁᐅᓐᒋ ᑭᑫᓐᑕᒧᐧᐊᒡ 
ᐃᐃᐧᐁ ᑕᔑᑫᐧᐃᓂᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ; ᐧᐃᓐᑫ ᑕᑭᒋ ᐧᐃᒋᐃᐧᐁᒪᑲᓐ 
ᑲᐱᒪᓄᑲᑌᒃ ᐅᓇᒋᑫᐧᐃᓐ. ᐃᓂ ᑕᔥ ᐊᔕ ᑲᑭ ᐸᑭᑕᔓᐧᐊᑌᑭᓐ ᐅᓇᒋᑫᐧᐃᓐ ᐊᔕ ᑲᑭᑭᔑᒋᑲᑌᑭᓐ ᐃᐃᐧᐁ 
ᑎᓄᑲᓐ, ᐃᑭ ᑲᐊᓂᑲᑕᒧᐧᐊᒡ ᐅᑭ ᐸᑭᑎᓇᓇᐧᐊ ᐧᐁᑯᓀᓂ ᑫᐊᐸᒋᑐᐧᐊᒡ ᒋᐅᓐᒋ ᑭᑭᓄᔥᑲᑫᒪᑲᑭᓐ ᑲᔑ 
ᐸᑯᓭᓐᑕᐧᑲᒃ ᐅᐅᐧᐁ ᐊᓂ ᐅᔑᓭᑭᓐ ᑲᐧᐃ ᐃᔑᒋᑲᓂᐧᐊᒃ ᑲᔦ ᑕᔥ ᒋᓇᓇᑲᑕᐧᐁᓐᑕᐧᑲᑭᓐ ᐃᓂ ᐧᐃᓐᑫ 
ᑲᑭᒋᓀᓐᑕᐧᑲᑭᓐ ᑫᑲᓇᐧᐁᓐᑕᐧᑲᑭᓐ. ᐃᓂ ᑕᔥ ᑲᐅᔑᐱᐃᑲᑌᑭᓐ ᑫᐅᓐᒋ ᑭᑭᓄᔥᑲᑫᒪᑲᑭᓐ ᑲᐧᐃ ᐃᔑᒋᑲᓂᐧᐊᒃ 
ᐊᐱ ᒪᒋᓭᒃ, ᑎᓄᑲᓐ ᑲᐅᓇᒋᑲᑌᒃ ᑫᑭᔑ ᓇᓯᑭᑲᑌᑭᐸᓐ ᐃᐃᐧᐁ ᐊᑭ ᑲᓇᓇᑲᑕᐧᐁᓐᑕᐧᑲᒃ ᔕᑯᒡ ᐃᑕᔥ 
ᒋᐅᓐᒋ ᓇᓇᑲᑕᐧᐁᓐᒋᑲᑌᑭᓐ ᐃᓂ ᑭᐧᐁᑎᓄᒃ ᐊᑭᓐ ᑲᔭᑭᓐ. 

ᐅᐅᐧᐁ ᑲᐱᒪᓄᑲᑌᒃ ᐅᓇᒋᑫᐧᐃᓐ ᒪᑭᐧᔕᑫ ᑕᐅᓐᒋ ᐧᐃᒋᒋᑫᒪᑲᓐ ᐧᐁᑯᓀᓐ ᒪᔭ ᐅᐅᐧᐁ ᐱᒥᓂᔕᐃᑫᐧᐃᓐ ᑫᑭ 
ᐧᐃᒋᐃᑯᐧᐊᐸᓐ ᐃᑭ ᑯᑕᑭᔭᒃ ᐅᓇᒋᑫᐧᐃᓐ ᑲᐊᓂᑲᑕᒧᐧᐊᒡ. 

ᐊᐃ ᑕᔥ ᒪᔭ ᑲᔑ ᐸᑯᓭᓐᑕᐧᑲᒃ ᐃᐃᐧᐁ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓐ ᑲᐅᓇᒋᑲᑌᒃ ᐃᒪᓇᑫ ᐧᐊᓴ ᑭᐧᐁᑎᓄᒃ 
ᐅᓇᑯᓂᑫᐧᐃᓂᓐᒃ ᒥᐅᐧᐁ ᑲᔦ ᑫᑕᑯ ᓇᓇᑲᑕᐧᐁᓐᑕᐧᑲᒃ ᑲᐅᓇᒋᑲᑌᒃ ᐅᐅᐧᐁ ᒣᐧᑲ ᑲᐱᒪᓄᑲᑌᒃ ᐅᓇᒋᑫᐧᐃᓐ. 
ᒥᑕᔥ ᐅᓄ ᑫᔑᒋᑲᓂᐧᐊᒃ: 

1. ᑫᐧᐃᓂᐧᐊ ᒋᐸᑭᑎᓂᓐᐧᑕ ᒋᐧᐃᒋᐧᑕᐧᐊᒡ ᐊᓂᔑᓇᐯᒃ ᐅᓇᒋᑫᐧᐃᓂᓐᒃ. 
2. ᐃᐃᐧᐁ ᑫᑲᓇᐧᐁᓐᑕᐧᑲᑭᓐ ᐊᓂᔑᓇᐯ ᑲᑭᒋᓀᓐᑕᑭᓐ ᐃᒪᓇᑫ ᐧᐊᓴ ᑭᐧᐁᑎᓄᓐᒃ ᑲᔦ ᑲᑲᓇᐧᐁᓐᑕᐧᑲᑭᓐ 

ᐊᑭ ᑲᐃᔑᓇᐧᑲᒃ ᐃᒪᓇᑫ ᐧᐊᓴ ᑭᐧᐁᑎᓄᓐᒃ ᒋᐊᔑᑎᓂᑲᑌᑭᓐ 225,000 ᑲᑫᑎᐸᐊᑲᓐ ᐃᐃᒪ ᐧᐊᓴ 
ᑭᐧᐁᑎᓄᓐᒃ ᒋᒪᒪᐧᐃ ᐧᐃᑕᓄᑭᒪᑲᑎᑭᓐ ᐃᓂ ᑫᑲᓇᐧᐁᓐᑕᐧᑭᓐ ᐊᑭᓐ ᑲᑭᑭᓇᐧᐊᒋᐱᐃᑲᑌᑭᓐ ᐃᒪᓇᑫ 
ᑕᔑᑫᐧᐃᓂᓐᒃ ᑲᐅᓐᒋ ᐅᓇᒋᑲᑌᑭᓐ ᐊᑭ ᑫᐃᓇᐸᑕᒃ ᐅᓇᒋᑫᐧᐃᓇᓐ. 

3. ᑲᑲᓇᐧᐁᓐᑕᐧᑭᓐ ᐯᐸᑲᓐ ᑫᑯᓇᓐ ᑲᓂᑕᐧᐃᑭᑭᓐ ᐊᑭᑲᓐᒃ, ᐊᑭ ᑲᐃᔑᔥᑲᒪᑭᓐ ᑲᔦ ᑲᐃᔑ 
ᐊᓄᑭᒪᑲᑭᓐ, ᐊᔑᒡ ᑲᔦ ᑲᐅᑕᐱᓂᑲᑌᑭᓐ ᑲᔦ ᑲᓂᐧᔕᓇᒋᒋᑲᑌᑭᓐ ᐱᒋᐳᐧᐃᓇᓐ ᐃᒪᓇᑫ ᐧᐊᓴ 
ᑭᐧᐁᑎᓄᓐᒃ. 

4. ᒋᐃᓇᑌᒃ ᐃᐃᐧᐁ ᑫᐊᓂ ᐊᔭᒪᑲᒃ ᔓᓂᔭᐧᐊᓄᑭᒋᑫᐧᐃᓐ ᑫᐅᓐᒋ ᐃᐧᒋᐃᑯᐧᐊᒡ ᐊᓂᔑᓇᐯᒃ. 

ᐃᓂ ᒣᐧᑲ ᑲᐊᐸᑕᑭᓐ ᐅᓐᑌᕆᔪ ᐅᑐᓇᑯᓂᑫᐧᐃᓀᓴᓐ ᐃᒪᓇᑫ ᑲᔭᑭᓐ ᐯᐸᑲᓐ ᑫᑯᓇᓐ ᑲᓂᑕᐧᐃᑭᑭᓐ ᐊᑭᑲᓐᒃ, 
ᑲᐊᓂᔑ ᐊᔭᓐᒋᐧᐁᐸᒃ, ᑲᔦ ᐊᑭᑲᓐᒃ ᑲᐊᓄᓐᒋ ᐅᓐᑎᓂᑲᑌᑭᓐ ᐊᓂᑭᐧᐃᓇᓐ ᒋᐅᓐᒋ ᐧᐃᒋᐃᐧᐁᒪᑲᒃ 
ᑲᐅᓇᒋᑲᑌᒃ ᐧᐊᓴ ᑭᐧᐁᑎᓄᓐᒃ ᐊᑭ ᑫᐃᓇᐸᑕᒃ ᑲᐱᒪᓄᑲᑌᒃ ᐅᓇᒋᑫᐧᐃᓐ. 

4.0  ᓂᑲᓐ ᑫᐊᓂᔑ ᒪᒋᔥᑲᓂᐧᐊᒃ 

ᑫᐊᓂᔑᒋᑲᓂᐧᐊᒃ ᐃᐃᐧᐁ ᑲᐧᐃ ᐅᓇᒋᑲᑌᒃ ᐧᐊᓴ ᑭᐧᐁᑎᓄᒃ ᐊᑭ ᑫᐃᓇᐸᑕᒃ 
ᐅᓇᒋᑫᐧᐃᒃ: 

ᐅᐅᐧᐁ ᐅᓇᒋᑫᐧᐃᓐ ᑲᐱᒪᓄᑲᑌᒃ ᒥᐅᐧᐁ ᒪᔭ ᑲᐊᓄᑭᒪᑲᒃ ᐃᐃᐧᐁ ᐧᐊᓴ ᑭᐧᐁᑎᓄᓐᒃ ᐊᑭ ᑫᐃᓇᐸᑕᒃ 
ᐅᓇᒋᑫᐧᐃᓐ ᑲᐱᒪᓄᑲᑌᒃ. MNR ᐸᑯᓭᓂᒧ ᒋᑭ ᒥᓄᐧᐃᑕᓄᑭᒪᒡ ᐊᓂᔑᓇᐯᓐ ᑲᔦ ᑕᔥ ᓇᓇᓐᑐᒧ ᒋᑭ 
ᐸᑭᑎᓇᒧᐧᐊᐸᓐ ᐃᑭ ᑲᐊᔑᑕᑭᒥᓐᐧᑕ ᑲᐧᐃ ᐃᔑᒋᑲᓂᐧᐊᒃ ᑲᔦᓴᑯ ᐧᐁᓀᓂᑯ ᒋᑭ ᑲᔥᑭᒋᑲᑌᒃ ᒋᐅᓇᒋᑲᑌᒃ 
ᐅᐅᐧᐁ ᑭᒋ ᐅᓇᒋᑫᐧᐃᓐ. ᐊᔑᒡ ᑲᔦ ᐅᐅᐧᐁ ᓂᑕᒻ ᐧᐃᓐᑕᒪᑫᐧᐃ ᐅᔑᐱᐃᑲᓐ, ᑭᔭᐸ ᐃᒪᓇᑫ ᑕᓂ ᐊᒋᑲᑌᐧᐊᓐ 
ᐧᐃᓐᑕᒪᑫᐧᐃᓇᓐ ᒪᒪᑲᑕᐱᑯᓐᒃ ᐊᑭᐧᐃ ᑫᑯᓇᓐ ᑲᔑ ᐱᓐᑎᑫᓯᓇᐃᑲᑌᑭᓐ ᒋᓇᓇᓐᑎᓂᑲᑌᑭᓐ ᐃᑭᑐᐧᐃᓇᓐ 
ᐅᐅᐧᐁ ᐅᓐᒋ ᑲᐱᒪᓄᑲᑌᒃ ᐧᐊᓴ ᑭᐧᐁᑎᓄᓐᒃ ᐊᑭ ᑫᐃᓇᐸᑕᒃ ᐊᓂ ᐅᔑᐅᒪᑲᒃ. ᐅᐅᐧᐁ ᐅᔑᐱᐃᑲᓐ 
ᐃᓇᒋᑲᑌ ᓂᑕᒻ 1 ᑲᐊᓂ ᐊᐱᒋᔥᑲᒪᑲᒃ ᐊᓄᑭᐧᐃᓐ, ᑲᔦ ᑯᑕᑭᔭᓐ ᑫᐊᓂ ᐊᐱᑕᓄᑲᑌᑭᓐ ᐊᓂ 
ᐅᔑᐱᐃᑲᐣᐧᐊᓐ ᑕᐸᔑᔥ. 

ᑲᐊᐱᒋᔥᑲᒪᑲᒃ 1:  ᓂᑕᒻ ᐧᐃᓐᑕᒪᑫᐧᐃᓐ ᐃᐃᐧᐁ ᐧᐊᓴ ᑭᐧᐁᑎᓄᓐᒃ ᐊᑭ ᑫᐃᓇᐸᑕᒃ ᑲᐱᒪᓄᑲᑌᒃ 
ᐅᓇᒋᑫᐧᐃᓐ (ᑕᑲᐧᑭᒃ 2013) 

- ᐧᐃᓐᒋᑫᒪᑲᓐ ᐧᐁᑯᓀᓂᐧᐊᒃ ᐅᐅᐧᐁ ᑲᐱᒪᓄᑲᑌᒃ ᑲᑕᔑᓐᒋᑲᑌᒃ ᑲᔦ ᐊᓀ ᑫᔑ 
ᑭᑭᓄᔥᑲᑫᒪᑲᒃ/ᑫᔑ ᐧᐃᒋᑲᐸᐧᐃᒋᑫᒪᑲᒃ ᐃᒪᓇᑫ ᐅᓇᒋᑫᐧᐃᓂᓐᒃ 

- ᐃᐧᓇᑌ “ᐁᓇᓐᑯᑫᒧᓇᓂᐧᐊᒃ ᑫᑭᓐ ᒋᐧᐃᑐᑲᑫᔭᓐ” ᐅᐅᐧᐁ ᑲᐊᓄᑲᑌᒃ ᑭᒋ ᐅᓇᒋᑫᐧᐃᓐ 

- ᑲᐊᒋᑲᑌᑭᓐ ᒪᒪᑲᑕᐱᑯᒃ ᑲᔑ ᐊᑭᐧᐃ ᑫᑯᓇᓐ ᑲᔑ ᐱᓐᑎᑫᓯᓇᐃᑲᑌᑭᓐ(ER) ᑫᔑ 
ᐸᑭᑎᓇᒪᓐ ᑭᑎᓀᓐᑕᒧᐧᐃᓇᓐ 

ᑲᐊᐱᒋᔥᑲᒪᑲᒃ 2:  ᐊᓂᒧᒋᑫᐧᐃ ᐯᐸᓐ (ᐱᐳᓐᒃ 2014 - ᓂᐱᓐᒃ 2014) 

- MNR ᐅᑲᐧᑲᔭᓐᒋᑐᓐ ᓂᑕᒻ ᑫᐸᑭᑎᓇᓐᒃ ᐊᓂᒧᒋᑫᐧᐃ ᐯᐸᓐᒋᓇᓇᓐᑐᓂᑲᑌᑭᓐ ᓇᓇᓐᑐᒃ 
ᑫᑯᓇᓐ ᑫᑭ ᑕᔑᓐᒋᑲᑌᐧᑲᐸᓐ ᑫᑭᔑ ᐊᔑᑎᓂᑲᑌᑭᓐ ᐅᒪᓇᑫ ᑭᒋ ᐅᓇᒋᑫᐧᐃᓐ 
ᑲᐱᒪᓄᑲᑌᒃ. 

- ᐊᓂᔑᓇᐯᒃ ᐅᑲ ᐸᑭᑎᓇᓇᐧᐊ ᑲᐃᔓᑭᑫᓐᑕᒪᐧᐃᓂᐧᐊᒃ ᑲᔦ ᑲᐃᔑ ᑲᓇᐧᐊᐸᓐᑕᒧᐧᐊᒡ ᐃᐃᐧᐁ 
ᑲᐧᐃ ᐅᓇᒋᑲᑌᒃ ᓂᑕᒻ ᑭᒋ ᐅᓇᒋᑫᐧᐃᓐ. 

- ᐊᓂᒧᒋᑫᐧᐃ ᐯᐸᓐ ᑕᐊᒋᑲᑌ ᒪᒪᑲᑕᐱᑯᓐᒃ ᐃᒪᓇᑫ ᐊᑭᐧᐃ ᑫᑯᓇᓐ ᑲᔑ 
ᐱᓐᑎᑫᐱᐃᑲᑌᑭᓐ ᑫᔑ ᐸᑭᑎᓇᒧᐧᐊᒡ ᐅᑎᑭᑐᐧᐃᓂᐧᐊ ᑲᔦ ᐅᑎᓀᓐᑕᒧᐧᐃᓂᐧᐊ. 

- ᒥᓇᐧᐊ ᑕᓂ ᐸᑭᑎᓂᑲᑌ ᒋᐧᐃᑐᑲᑫᐧᐊᒡ ᐃᑭ ᑲᐊᔑᑕᑭᒥᓐᐧᑕ ᑲᐧᐃ ᐃᔑᒋᑲᓂᐧᐊᒃ. 

ᑲᐊᐱᒋᔥᑲᒪᑲᒃ 3:  ᓂᑕᒻ ᑭᒋ ᐅᓇᒋᑫᐧᐃᓐ (ᑕᑲᐧᑭᒃ 2014) 

- ᓂᑕᒻ ᑭᒋ ᐅᓇᒋᑫᐧᐃᓐ ᒥᐃᒪ ᑫᔑ ᐊᒋᑲᑌᒃ ᒪᒪᑲᑕᐱᑯᒃ ER ᑭᔑᓐ ᐊᐧᐃᔭ ᐧᐃᐸᑭᑎᓇᓐᒃ 
ᐅᑎᑭᑐᐧᐃᓐ 

- MNR ᐅᑲᐱᒥ ᐧᐃᑕᓄᑭᒪᓐ ᐊᓂᔑᓇᐯᓐ ᑲᔦ ᒋᓇᓇᓐᑐᒧᒡ ᐊᓀ ᐧᐃᓇᐧᐊ ᐁᓀᓐᑕᒧᐧᐊᐧᑫᓐ 
ᐃᑭ ᑲᐊᔑᑕᑭᒥᓐᐧᑕ ᐅᐅᐧᐁ ᑲᐃᐧ ᐃᔑᒋᑲᓂᐧᐊᒃ 

ᑲᐊᐱᒋᔥᑲᒪᑲᒃ 4:  ᑲᑭᔑᒋᑲᑌᒃ ᐧᐊᓴ ᑭᐧᐁᔨᓄᒃ ᐊᑭ ᑫᐃᓇᐸᑕᒃ ᑭᒋ ᐅᓇᒋᑫᐧᐃᓐ ᑲᐱᒪᓄᑲᑌᒃ 
(ᐱᐳᓐᒃ 2014/15) 

- MNR ᐅᑲ ᐸᑭᑎᓇᓐ ᒪᒪᑲᑕᐱᑯᓐᒃ ER ᐃᐃᐧᐁ ᑲᑭᔑᒋᑲᑌᒃ ᑭᒋ ᐅᓇᒋᑫᐧᐃᓐ ᑲᔦ 
ᒋᐸᑭᑎᓇᓐᒃ ᐱᑯ ᐧᐁᓀᓐ ᒋᐧᐊᐸᑕᓐᒃ ᐃᒪᓇᑫ ᒪᒪᑲᑕᐱᑯᓐᒃ  

- ᐅᐅᐧᐁ ᑭᒋ ᐅᓇᒋᑫᐧᐃᓐ ᑕᑕᐧᑲᑌ ᐊᓀ ᒥᓂᒃ ᑫᐱᒥᒋᑲᑌᒃ ᓂᑲᓐ ᑫᐅᓐᒋ ᓇᓇᑲᒋᑐᐧᐊᒡ 

ᐊᓀ ᑫᔑᒋᑫᔭᓐ ᑫᑭᓐ ᐧᐃᐧᐃᒋᐧᑕᔭᓐ 

 ᑭᔑᓐ ᐸᑯᓭᓐᑕᒪᓐ ᒋᐊᔑᑕᓯᓇᐅᑯᔭᓐ ᒋᐱᒋᓂᔕᐊᒪᑯᔭᓐ ᒪᓯᓇᐃᑲᓀᓯᓐᒃ ᒋᒥᓂᑯᔭᓐ ᐧᐃᓐᑕᒪᑫᐧᐃᓐ 
ᑫᐊᓂ ᐊᐱᑕᓄᑲᑌᒃ ᐧᐊᓴ ᑭᐧᐁᑎᓄᓐᒃ ᐊᑭ ᑫᐃᓇᐸᑕᒃ ᑭᒋ ᐅᓇᒋᑫᐧᐃᓐ, ᐱᐅᔑᐱᐃᑫᓐ ᐃᒪᓇᑫ 
ᒪᒪᑲᑕᐱᑯᓐᒃ:  farnorthstrategy@ontario.ca. 

 ᑭᔑᓐ ᑕᔥ ᐸᑯᓭᓐᑕᒪᓐ ᒋᑭ ᓇᑭᔥᑲᐧᐊᑎᐸᓐ ᐊᐧᐃᔭ ᐅᐅᐧᐁ ᐁᐧᐃ ᑕᔑᓐᑕᒪᓐ ᑭᒋ ᐅᓇᒋᑫᐧᐃᓐ, 
ᒥᐅᒪ ᐃᓇᓯᑐᓐ ᑭᑲᐧᑫᑌᐧᐃᓐ:  farnorthstrategy@ontario.ca 

 ᐃᒪ ᑕᔥᐧᐃᓐ ᑫᔑ ᐸᑭᑎᓇᓇᓐ ᑭᑎᑭᑐᐧᐃᓇᓐ ᐊᑭᐧᐃ ᑫᑯᓇᓐ ᑲᔑ ᐱᓐᑎᑫᓯᓇᐃᑲᑌᑭᓐ ᒪᒪᑲᑕᐱᑯᒃ. 

ᑲᐱᑭᐧᐁᐸᒪᑲᑭᓐ ᐃᑭᑐᐧᐃᓇᓐ 

ᑲᒧᒋ ᐅᔑᐱᐃᑲᑌᑭᓐ ᒥᐅᒪ ᑫᔑ ᐅᔑᐱᑫᔭᓐ: 

Far North Branch 
77 Grenville St., 5th Floor 
Toronto, ON 
M5S 1B3 
farnorthstrategy@ontario.ca 

ᑲᒧᒋ ᐅᔑᐱᐃᑲᑌᑭᓐ ᒥᐅᒪ ᑫᔑ ᐸᑭᑎᓇᒪᓂᓐ ᐊᑭᐧᐃ ᑫᑯᓇᓐ ᑲᔑ ᐱᓐᑎᑫᐱᐃᑲᑌᑭᓐ ᒪᒪᑲᑕᐱᑯᒃ: 
www.ebr.gov.on.ca 

ᐅᓄ ᑲᔦ ᑫᐃᓇᓇᑲᒋᑐᔭᓐ ᒪᒪᑲᑕᐱᑯᒃ 

ᐃᓇᐱᓐ www.ontario.ca/farnorthᐧᐊᔑᒣ ᑫᑯᓐ ᐧᐃᑭᑫᓐᑕᒪᓐ ᐃᐃᐧᐁ ᐅᓐᒋ ᐧᐊᓴ ᑭᐁᐧᑎᓄᓐᒃ ᐊᑭ 
ᑫᐃᓇᐸᑕᒃ ᐅᓇᒋᑫᐧᐃᓐ ᑲᐱᒪᓄᑲᑌᒃ. 

